
ЮЗ ЙИЛ ЯШАШ МУМКИН, 
ЛЕКИН... 

РЕКЛАМА – ФАҚАТ ПУЛ 
ТОПИШ ВОСИТАСИ...МИ?

Бугун деярли барча 
телеканалларимиз, бир замонлар 
афсонавий қизиқчи, сўз устаси 
раҳматли Ҳожибой Тожибоев 
таъбири билан айтганда, “мазза 
қилиб реклама кўриб ўтирганимизда 
орада кино қўйворадими-ей”...

“XXI ASR” ШАРҲИ

Олий Мажлис 
Қонунчилик палатаси 
депутати, O‘zLiDeP 
фракцияси аъзоси,
Ўзбекистондаги корейс 
маданий марказлари 
ассоциацияси раиси

заргарлик саноатини янада  
ривожлантириш, заргарлик  
буюмларини ишлаб чиқариш  
ва сотиш фаолиятини  
қўллаб-қувватлаш, тайёр  
маҳсулотлар экспортини  
оширишга қаратилган  
чора-тадбирлар тақдимот  
қилинди.

Ўзбекистон Республикаси 
Президенти 
Шавкат Мирзиёевга

Кўпроқ творог, қўй гўшти, балиқ, мева, сабзавотлар 
ва бошқа турдаги витаминли маҳсулотларни 
истеъмол қилиш фойдали. Оқ нон, пишириқ ва 
ширинликларга имкони борича ружу қўйманг. 
Овқатланиб бўлгач, муттасил равишда бир соат 
сайр этмоққа одатланинг. Пиёда юриш овқат ҳазм 
бўлишига ёрдам берибгина қолмасдан, мияда қон 
айланишини яхшилайди. Ухлашга шошилманг. 
Тушликдан кейин ҳам бир оз пиёда юришни ҳеч 
қачон унутманг.  

Корея Республикаси Президентининг 
Ўзбекистонга ташрифи якунлари икки 
мамлакатда ҳам кўтаринки руҳда кутиб 
олинганини алоҳида таъкидлайман.

Жаҳон ҳамжамиятининг диққатини 
ўзига тортган мазкур давлат ташрифи 
дипломатик алоқалар ўрнатилганига  
32 йил ва Ўзбекистонда корейслар яшай 
бошлаганига 87 йил тўлган бир даврга 
тўғри келгани ҳам эътиборга молик. 

Бугунги кунда юртимизда 200 мингга  
яқин корейслар тинч-тотув яшаб, халқимиз 
фаровонлиги йўлида меҳнат қилиб 
келишяпти. Бу эса Шавкат Мирзиёев 
раҳнамолигида олиб борилаётган 
миллатлараро бағрикенглик сиёсатининг 
амалдаги ифодасидир.

Сайловчиларим билан учрашувлар ёки 
бошқа давраларда кўпчилик Виктор ака, 
сиз ўзбек тилида жуда яхши гапирасиз-да, 
деб қолади. Ахир мен икки халқ фарзанди 

бўлсам, минглаб корейсларга бошпана 
берган Ўзбекистонни Ватаним  
деб қабул қилганимдан ғурурлансам – 
қанақа қилиб ўзбек тилида гапирмаслигим, 
бу қадрдон элнинг урф-одатларини ҳурмат 
қилмаслигим мумкин, дейман. 

Ахир бизга бағрини очиб, нон-туз берган,  
меҳр-оқибат кўрсатган ўзбек халқининг 
тилини ўрганмасам, урф-одатларини 
ҳурмат қилмасам гуноҳ бўлади-ку!  

Ҳар сафар Сеулга борганимда Жанубий 
Корея парламенти депутатлари, бизнес 
доиралари вакиллари ва кўчаларда  
таниш-нотаниш одамлар билан 
суҳбатлашганимда ўзбекистонлик 
эканимдан фахрланиб кетаман.  
Ишончим комилки, ушбу унутилмас 
ташрифда имзоланган истиқболли 
ҳужжатлардан кейин икки халқ  
ўртасидаги ҳамкорликлар,  
борди-келдилар янада кучаяди.

ИККИ ХАЛҚ ФАРЗАНДИМАН!

ҲАР БИР ВАТАНДОШИМИЗГА ЎЗИГА ХОС ҒУРУР БАҒИШЛАЙДИГАН  
БУ ЭЪТИРОФ КОРЕЯ РЕСПУБЛИКАСИ ПРЕЗИДЕНТИ ЮН СОК ЁЛНИНГ  

ЎЗБЕКИСТОНГА 13-15 ИЮНЬ КУНЛАРИ АМАЛГА ОШИРГАН  
ДАВЛАТ ТАШРИФИ АРАФАСИДА  

ЖУРНАЛИСТЛАРГА БЕРГАН ИНТЕРВЬЮСИДАН ОЛИНДИ

“МЕН ҲАМИША “МЕН ҲАМИША 
ЎЗБЕКИСТОНЎЗБЕКИСТОНГА САФАР ГА САФАР 

ҚИЛИШ ОРЗУСИДА ҚИЛИШ ОРЗУСИДА 
БЎЛГАНМАН”БЎЛГАНМАН”

БУ ЮТУҚЛАР  БУ ЮТУҚЛАР  
ТАСОДИФ ЭМАСТАСОДИФ ЭМАС

Виктор ПАК: Мамлакатимизнинг 
шимолий сарҳадларида 

жойлашган Хоразм 
вилоятида айрим қишлоқ 
хўжалик экинлари бошқа 

ҳудудларга нисбатан 
кеч пишиб етилиши 

табиий муҳитдан келиб 
чиқади. Аммо бу йил воҳа 
фермерлари мамлакатда 

биринчи бўлиб ғалла 
топшириш бўйича шартнома  

режасини бажаришгани 
таҳсинга лойиқ. Айниқса,  

33 минг 200 гектар 
майдондаги ғаллани қисқа 

фурсатда ўриб олиш, 
салкам 85 минг тонна 

буғдойни давлат захираси 
ва биржа савдолари учун 
етказиб беришнинг ўзи 

бўлмади, албатта.

O‘zLiDePO‘zLiDeP  ВАВА “ЯНГИ ОЗАРБОЙЖОН”  “ЯНГИ ОЗАРБОЙЖОН” 
ПАРТИЯЛАРИ ЎРТАСИДА ҲАМКОРЛИК ПАРТИЯЛАРИ ЎРТАСИДА ҲАМКОРЛИК 

МЕМОРАНДУМИ ИМЗОЛАНДИМЕМОРАНДУМИ ИМЗОЛАНДИ

O‘zLiDeP ДЕЛЕГАЦИЯСИ ТУРКИЙ  

ДАВЛАТЛАР ТАШКИЛОТИ СИЁСИЙ  
ПАРТИЯЛАРИ КОНФЕРЕНЦИЯСИДА ҚАТНАШДИ

ЭЪТИРОФ

ХАЛҚАРО ҲАМКОРЛИК

ЖАМИЯТ

Шу йилнинг 13-16 июнь кунлари O‘zLiDeP Сиёсий Кенгаши Ижроия қўмитаси раиси 
Актам Хаитов бошчилигидаги партия делегацияси “Янги Озарбойжон” партияси 
ташаббуси билан Шуша шаҳрида ташкил этилган “Турк давлатлари ташкилоти: замонавий 
геостратегик реалликлар ва глобал бўҳронлар даврида янги стратегик мақсадлар сари” 
мавзусидаги халқаро конференцияда қатнашди.

Мамлакатимизнинг шимолий сарҳадларида жойлашган Хоразм 
вилоятида айрим қишлоқ хўжалик экинлари бошқа ҳудудларга нисбатан 
кеч пишиб етилиши табиий муҳитдан келиб чиқади. Аммо бу йил воҳа 
фермерлари мамлакатда биринчи бўлиб ғалла топшириш бўйича шартнома  
режасини бажаришгани таҳсинга лойиқ. Айниқса, 33 минг 200 гектар 
майдондаги ғаллани қисқа фурсатда ўриб олиш, салкам 85 минг тонна 
буғдойни давлат захираси ва биржа савдолари учун етказиб беришнинг ўзи 
бўлмади, албатта.

O‘zLiDeP Сиёсий Кенгаши Ижроия 
қўмитаси раиси Актам Хаитов 
бошчилигидаги партия делегацияси 
Озарбойжонда бўлиб қайтди. Ташрифнинг 
биринчи куни “Янги Озарбойжон” партияси 
раисининг ўринбосари – партия марказий 
аппарати раҳбари Т. Будагов билан учрашув 
бўлиб ўтди. 

Хўш, бу улкан ютуқ шунчалик бир марта-
лик тасодифми?

Бу саволга “йўқ” деб жавоб бериш-
нинг ўзи камлик қилади. Аслида мазкур му-
ваффақиятни йил бўйи ўзларининг ҳалол 
меҳнатлари билан халқимиз фаровонлиги 
йўлида тинмай хизмат қилаётган воҳалик 
деҳқонларнинг кўп йиллик тажрибаси ва 
пешона тери ҳосиласи сифатида муносиб 
баҳолаш жоиз.

Халқимизда  “Омборингда донинг бўл-
са, йил бўйи кўнглинг тўқ бўлади” деган ҳик-
матли ибора қадимдан машҳур. Масалан, шу 
мавсумда фермер хўжалигимизнинг 36 гектар 
майдонига ғалла уруғи эккандик. Буғдойлар-
ни куз охири, бутун қиш ва баҳор бўйи белги-
ланган агротехник меъёрлар асосида вақтида 
озиқлантирдик, суғордик. Эътиборли томони, 

бу йил қиш нисбатан илиқ ва серёғин келгани, 
бунинг устига баҳорда кетма-кет ёмғир ёққа-
ни майсалар тезкор ва ҳосилдор ривожлани-
шига ёрдам берди. Ахир буғдой томиридан 
ҳам, танасидан ҳам тенг озиқланади – сув ва 
ёмғир унинг жону дили.

Пишиб етилган буғдойни исроф қилмас-
лик учун кластерлар томонидан ташкил қи-
линган йиғим-терим гуруҳлари кеча-ю кундуз 
ишлашгани иш унумини таъминлади. Натижа-
да давлат захираси учун 120 тонна аъло си-
фатли буғдой топширилди. Бунда кластер ҳар 
килограмм буғдой учун 3 минг сўмдан юқори 
нарх ваъда қилмоқда. Жорий йилда ҳар гек-
тардан ўртача 80 центнер атрофида ҳосил 
кўтарилди. Бу ўтган йилларга нисбатан 10-15 
центнерга кўп дегани. Шундан бугун воҳа бо-
зорларида бир килограмм буғдойнинг нархи 

икки ярим минг сўм атрофида баҳоланмоқда. 
Ўтган йили шу даврда бир килограмм буғдой 
бозорда 4-4,5 минг сўмдан сотилганди.

Арзончилик халқнинг ризқи мўллиги 
белгисидир. Ислоҳотлардан мақсад ҳам шу 
эмасми аслида? Шартнома режасидан ортган 
буғдойни ишчи-хизматчиларимизга мукофот 
сифатида тарқатамиз, ошиқчасини сотсак, 
фермер хўжалигимиз иқтисодини мустаҳкам-
лайди, қўшимча техника ва ускуналар харид 
қилиш қувватимиз янада ошади.

Вақт кутиб турмайди. Ҳозирда буғдой-
дан бўшаган майдонларга шоли кўчатлаб, ҳар 
гектаридан камида 65-70 центнердан хирмон 
кўтариш ҳақида ўйлаяпмиз. Сабзи, мош, чорва 
озуқаси ва ҳатто картошка экиб, яхшигина ҳо-
сил олса ҳам бўлади.

Таҳликали замонда бутун жаҳонда озиқ-

овқат хавфсизлиги биринчи масалага айлан-
гани бежиз эмас. Яна бу йил қишу баҳорда 
айрим давлатларда турли табиий офатлар – 
сув тошқинлари, бевақт совуқ тушиши буғ-
дой ва бошқа экинларга каттагина зарар 
етказганини ҳам биламиз. Шу маънода, Ал-
лоҳ назари тушган юртимизда инсониятнинг 
асосий емиши ҳисобланган дон хирмони 

кутилганидан ҳам юқори бўлаётгани қуво-
нарлидир. Бу марралар ўз-ўзидан бўлмади, 
албатта. Бунинг ортида астойдил меҳнат 
ётибди. Тажрибали деҳқонларнинг куну тун 
тиним билишмагани, ўз ишининг чинакам 
фидоийларига айланишгани, фермерларга 
ҳукуматимиз томонидан барча шарт-шаро-
итлар яратиб берилгани турибди.

БУ ЮТУҚЛАР ТАСОДИФ ЭМАС
Шарифбой РАЖАБОВ,

 Ўзбекистон Қаҳрамони, Боғот 
туманидаги “Боғот” фермер 

хўжалиги раҳбари, халқ 
депутатлари туман кенгаши 

депутати 

Анжуманда Туркия, Озарбойжон, 
Қозоғистон, Венгриянинг етакчи сиёсий 
партиялари вакиллари, бир неча давлат-
ларнинг фавқулодда ва мухтор элчилари 
иштирок этишди. 

Жаҳон сиёсатида вазият ниҳоятда 
мураккаблашиб бормоқда, шундай шаро-
итда қардош туркий халқларнинг етакчи 
сиёсий партиялари муаммоларга бирга-
ликда жавоб излаши муҳим аҳамият касб 
этади. Озарбойжон Президенти Илҳом 
Алиев анжуман иштирокчиларига йўлла-
ган табригида ҳам ҳозирги замонда гло-
бал катаклизмлар халқаро муносабатлар 
тизимининг геосиёсий воқеликларидан 
бирига айланиб улгурганига урғу берил-
ди. Дунёнинг турли бурчакларида этник 
ва диний низолар, сиёсий қарама-қар-
шиликлар, тартибсизлик ҳамда анар-
хия ҳолатлари кўзга ташланмоқдаки, бу 
алоҳида давлатлар ва умуман халқаро 
хавфсизлик тизимига жиддий хавф туғ-
дирмоқда. 

Туркий давлатлар ташкилотига ки-
рувчи мамлакатларнинг ҳар бири бугун 
дунё сиёсатида мавқеи ошиб бораётган 
таъсир марказларига айланаётир. Дунё-

да ўзаро ишончсизлик ҳукм сураётган 
бир даврда бундай кучга тўлган ҳамда 
навқирон давлатлар ўртасида шакллан-
ган дўстлик ва биродарликка асослан-
ган алоқалар халқаро муносабатларнинг 
янги модели сифатида баҳоланмоқда, 
дунё ҳамжамияти эътиборини жалб қил-
моқда. Илҳом Алиев ўз табригида Тур-
кий давлатлар ташкилотига бирлашган 
давлатлар сиёсий партияларининг ўзаро 

манфаатли ҳамкорлиги муштарак мақ-
садларни амалга оширишда муҳим ўрин 
тутишига ишонч билдирди. 

Анжуман ташкилотчилари томони-
дан тайёрланган “Биргаликда биз катта 
кучмиз!” видеофильмида ташкилот дои-
расида амалга оширилаётган кўп томон-
лама ҳамкорлик тарихи очиб берилди. 
Эътиборли жиҳати, ушбу видеофильмда 
Ўзбекистон Республикасининг ташкилот 
доирасида тутган алоҳида нуфузи, дав-
латимиз раҳбари томонидан билдирил-
ган фикрлар ва тавсияларга марказий 
ўринлардан бири берилган. 

Конференция иши “Туркий давлат-
лар ташкилоти: глобал хавфсизликка 
минтақавий ҳисса”, “Қадриятлар ҳамда 
замонавийликни бирлаштириш: партия 
дипломатияси янги мулоқот майдони 
сифатида” мавзуларида икки қисмдан 
иборат бўлди. Туркиянинг “Адолат ва та-
раққиёт” партияси раиси биринчи ўрин-
босари, Туркия Буюк Миллат мажли-
си депутати Э. Ала, “Янги Озарбойжон” 
партияси раисининг ўринбосари – партия 
марказий аппарати раҳбари Т. Будагов, 
Озарбойжон Миллий Мажлиси депута-
ти Р. Хасан, Қозоғистоннинг “Аманат” 
партияси ижроия котиби Д. Карибек, 
Туркия Буюк Миллат мажлиси депутати  
Ш. Айрим, Озарбойжон Республикаси 
Бош вазири ўринбосари, “Янги Озар-
бойжон” партияси раиси ўринбосари  
А. Ахмедов, Туркиянинг “Адолат ва та-
раққиёт” партияси раисининг халқаро 
масалалар бўйича ўринбосари, Туркия 
Буюк Миллат мажлиси депутати З. Сари-
кая, Венгрия парламенти вакили, Фидес 
партияси аъзоси А. Тилки ва бошқалар 
диққатга сазовор таклиф ва фикрларни 
ўртага ташладилар.

Ўзбекистон делегацияси раҳбари, 
Тадбиркорлар ва ишбилармонлар ҳара-
кати – Ўзбекистон Либерал-демократик 
партияси раиси Актам Хаитов конферен-
циянинг ўз вақтида ўтказилаётгани ва 
ҳамма учун долзарб бўлиб турган мав-
зуга бағишланганига алоҳида урғу бер-
ди. Туркий давлатлар ташкилотига аъзо 
мамлакатлар аҳолиси 200 миллионга қа-
раб бораётгани ҳисобга олинса, бу маса-
лаларни ҳал этиш масъулияти салмоғи 
янада яққолроқ кўринишини таъкидлади. 
Конференция доирасида кўтарилаётган 
муаммоли масалалар Ўзбекистон раҳба-
рияти, хусусан, Президент Шавкат Мир-
зиёевнинг ҳам доимий эътиборида турга-
ни эътироф этилди.

Кейинги йилларда халқаро сиёсат-
да жиддий нотинчликлар юз бермоқда, 
иқтисодий жараёнлар, қадриятлар тизи-
ми, ижтимоий-сиёсий қарашларда чуқур 
ўзгаришлар кузатилмоқда. Шундай бир 
шароитда айнан Туркий давлатлар таш-
килоти глобал хавфсизликка муносиб 
ҳисса қўша олиши мумкин. Ўзбекистон 
ташкилотга аъзо бўлган барча давлатлар 
билан стратегик ҳамкорлик муносабат-
ларини ўрнатгани алоҳида айтиб ўтилди. 

Туркий мамлакатлар олдида турган 
энг муҳим вазифалар биринчи навбатда 
иқтисодий алоқаларни мустаҳкамлашга 
тааллуқлидир. Замонавий технология-
лар, машинасозлик, тўқимачилик, рангли 
металларни қазиб олиш ва бошқа соҳа-
ларда давлатларимиз ўртасида саноат 
кооперациясини ривожлантириш, сав-
до-иқтисодий муносабатларни, ўзаро 
инвестициялар оқимини кенгайтириш, 
савдо тўсиқларини бартараф этиш, элек-
трон тижоратни кенг жорий қилиш, иш-
билармон доиралар салоҳиятидан янада 
тўлиқроқ фойдаланиш лозим.

Бугунги глобал вазият озиқ-овқат 
хавфсизлиги масалаларини биринчи 
ўринга олиб чиқмоқда. Албатта, ушбу 
йўналишдаги ҳамкорликни кучайтириш-
ни ҳам давлатларимиз эътибор бериши 
керак бўлган устуворликлар қаторида 
кўрамиз. Яна бир муҳим йўналиш транс-
порт-транзит салоҳиятини оширишдек 
стратегик масала билан боғлиқ. Гло-
бал логистика занжирлари ва транспорт 
йўлакларини ривожлантириш ҳамда ди-
версификация қилиш, ягона транспорт 
тармоғини шакллантириш асосий ва-
зифалардан биридир. Марказий Осиё 
орқали йирик жаҳон бозорлари, хусусан, 
Хитой, Ҳиндистон ва Осиёнинг бошқа 
мамлакатлари, шунингдек, Озарбойжон 
ҳамда Туркия орқали Европа давлатла-
рига чиқишни таъминлаш муҳим аҳамият 
касб этади. 

Ўзбекистон экология бўйича ҳам-
корликни ривожлантиришдан манфа-
атдор. Иқлим ўзгариши натижасида 
юзага келаётган муаммолардан бутун 
инсоният азият чекмоқда. Бу барчамиз-
дан кечиктириб бўлмайдиган чоралар 
кўришни талаб қилади. Туризм соҳаси 
мамлакатларимизни ўзаро яқинлашти-
ришда катта салоҳиятга эга. Зиёрат ва 
маданий мерос объектларига янги са-
ёҳат маршрутларини ишлаб чиқиш ях-
ши натижалар бериши мумкин. Чунки 
бундай тарихий обидалар барча туркий 
давлатларда мавжуд ва улардан унумли 
фойдаланиш ҳам иқтисодий, ҳам мада-
ний яқинлашиш нуқтаи назаридан катта 
имконият эшигини очади.

Халқларимизнинг дунё илм-фани 
ривожига қўшган бебаҳо ҳиссаси ва бой 
маданий меросимизни чуқур ўрганиш, 
турли тадқиқотлар ўтказиш ва бутун ду-
нёда кенг тарғиб этиш алоҳида эътибор 
талаб қилади. Бугун мамлакатларимиз 
ўртасида ўтказилаётган маданият кунла-
ри ҳам ўзаро маданий алмашувда катта 
ўрин тутади. Шу кунларда Ўзбекистонинг 
барча шаҳар ва қишлоқларида Озарбой-
жон маданияти кунлари юқори даражада 
бўлиб ўтмоқда. Маданиятларимиздаги 
яқинлик, озарбойжонлик қардошлари-
мизнинг юксак маданий асарлари ўзбек 
халқида ҳамиша катта қизиқиш уйғотиб 
келган. Ҳозирда бўлиб ўтаётган мада-
ният кунлари ушбу йўналишдаги ўзаро 
таъсирни янги босқичга олиб чиқди, де-

сак тўғри бўлади. Бундай алмашинувлар 
туркий халқлар ёш авлод вакилларининг 
ўзаро маданий яқинлашувига имкон бе-
ради.

Туркий давлатлар ташкилотига аъзо 
давлатларнинг ҳозирги мураккаб глобал 
шароитда ўзаро яқинлашувига хизмат 
қилиши мумкин бўлган йўналишлардан 
яна бири партиявий алоқаларни кучай-
тиришдан иборатлиги таъкидлаб ўтил-
ди. Конференция арафасида икки дав-
латнинг йирик партиялари – O‘zLiDeP ва 
“Янги Озарбойжон” ўртасида ҳамкорлик 
меморандуми имзолангани айни муддао 
бўлди. Худди шундай келишувларни тай-
ёрлаш борасида Туркиянинг “Адолат ва 
тараққиёт” партияси ҳамда Қозоғистон-
нинг “Аманат” партияси билан ҳам ҳам-
корлик олиб борилмоқда. 

Туркий давлатлар сиёсий пар-
тиялари бугун ўзаро алоқаларда ян-
ги даражага чиқишга тайёрлиги яққол 
кўринмоқдаки, бу эса кўпроқ ҳамкор-
лик қилиш ҳамда тажриба алмашиш, 
ташкилий масалалар бўйича ўзаро 
муҳокамалар ўтказиш, турли даражада-
ги делегациялар билан самарали фикр 
алмашиш, экспертлар учрашувларини 
ташкил этиш, қолаверса, минтақавий 
халқаро даражада партиялараро му-
лоқотни ривожлантириш, иккитомонла-
ма ва кўптомонлама семинарлар, кон-
ференциялар ҳамда давра суҳбатлари 
уюштириш, томонларнинг ишбилармон 
доиралари ўртасида алоқаларни кучай-
тириш имконини бериши турган гап. 

Анжуманда А. Хаитов ўз нутқи-
ни Ўзбекистон Республикаси Прези-
денти Шавкат Мирзиёевнинг 2023 йил  
ноябрда бўлиб ўтган Туркий давлатлар 
ташкилоти саммитидаги сўзлари билан 
якунлади: “Ўз тарихи давомида кўп-
кўп синовларни бошидан кечирган ва 
уларга биргаликда ечим топган қар-
дош халқларимиз келгусида ҳам буюк 
ишларни амалга ошириши шубҳасиз”. 

Бу каби улкан ишларни амалга оши-
ришда сиёсий партияларимиз ҳам муно-
сиб ҳисса қўшишлари лозим.

O‘zLiDeP матбуот  хизмати

Тадбирда икки мамлакат раҳбарларининг сиёсий 
иродаси ва узоқни кўзловчи сиёсати Ўзбекистон ва 
Озарбойжоннинг кўп қиррали стратегик шериклик 
муносабатлари даражасидаги дўстона алоқаларига 
янгича руҳ бергани қайд этилди. Парламентлараро 
ҳамкорликни ривожлантириш, савдо ҳажмининг ортиб 
бораётгани, истиқболли соҳаларда кооперация лойиҳа-
ларининг муваффақиятли амалга оширилаётгани юқори 
баҳоланди.

Ўзбекистон билан Озарбойжон ўртасида партиялар­
аро ҳамкорликни  ривожлантириш соҳасидаги ижобий 
тенденциялар алоҳида таъкидланди. O‘zLiDeP делегация­
сининг Боку шаҳрига ушбу ташрифи бу йўлдаги  муҳим 
қадам бўлди. Ўзбек­озарбойжон дўстлигини партиявий 
мазмун билан тўлдириш мақсадида ҳамкорлик мемо-
рандуми имзоланди. Бу O‘zLiDeP ва “Янги Озарбойжон” 
партиялари ўртасидаги ўзаро ишонч ва ҳурматнинг юксак 
ифодасидир.

Меморандумнинг имзоланиши “Ўзбекистон Респуб­
ликаси билан Озарбoйжон Республикаси ўртасидаги 
стратегик шерикликни чуқурлаштириш ва ҳар томонлама 
ҳамкорликни кенгайтириш  тўғрисидаги декларация”нинг 
амалга оширилишига хизмат қилади. Шу орқали ўз мам-
лакатларида ислоҳотлар жараёни учун алоҳида масъулият 
юкланган партияларимиз ўртасида янги ҳамкорлик жара-
ёни бошланмоқда.

O‘zLiDePO‘zLiDeP  ВАВА “ЯНГИ  “ЯНГИ 
ОЗАРБОЙЖОН” ОЗАРБОЙЖОН” 

ПАРТИЯЛАРИ ПАРТИЯЛАРИ 
ЎРТАСИДА ЎРТАСИДА 

ҲАМКОРЛИК ҲАМКОРЛИК 
МЕМОРАНДУМИ МЕМОРАНДУМИ 

ИМЗОЛАНДИИМЗОЛАНДИ

“МЕН ҲАМИША ЎЗБЕКИСТОНГА САФАР 
ҚИЛИШ ОРЗУСИДА БЎЛГАНМАН”

“XXI ASR” ШАРҲИ

ДАВЛАТ  ТАШРИФИ  ДОИРАСИДА 
ҚУЙИДАГИ  ИККИ  ТОМОНЛАМА 

ҲУЖЖАТЛАР  ИМЗОЛАНДИ:

– Алоҳида стратегик 
шерикликни янада чуқурлаштириш 
ва ҳар томонлама кенгайтириш 
тўғрисидаги Қўшма баёнот;

– Иқтисодий тараққиёт ва 
ҳамкорлик жамғармаси билан 
ҳукуматлараро битим;

– Корея Экспорт-импорт банки 
ва Hyundai Rotem компанияси 
билан тезюрар электр поездларини 
харид қилиш ҳамда етказиб бериш 
тўғрисида битимлар;

– Корея Экспорт-импорт банки 
билан ўрта мактаблар учун 
фан, ахборот-коммуникация 
технологиялари ускуналарини 
етказиб бериш тўғрисида битим;

– “Toshkent Fharma Park” 
инновацион фармацевтика 
кластери лойиҳасини амалга 
ошириш тўғрисида битим;

– Ўзбекистон давлат 
хизматчилари салоҳиятини 
ошириш соҳасида ҳамкорлик 
тўғрисида битим;

– ташқи ишлар вазирликлари 
ўртасида 2025–2027 йилларга 
мўлжалланган ҳамкорлик дастури;

– Жаҳон савдо ташкилоти 
доирасида ҳамкорлик тўғрисида 
баённома;

– Маданият соҳасида ҳамкорлик 
тўғрисида баённома;

– Транспорт соҳасида ҳамкорлик 
тўғрисида келишув;

– Ўзбекистон ҳудудларида 
марказлашган иссиқлик таъминоти 
тизимларини модернизация қилиш 
бўйича ҳамкорлик тўғрисида 
келишув;

– Ўта муҳим минераллар 
соҳасида шериклик тўғрисида 
келишув;

– Савдо-иқтисодий ҳамкорлик 
бўйича Ўзбекистон-Корея қўшма 
қўмитаси фаолиятини қўллаб-
қувватлаш тўғрисида келишув;

– Малакали ва профессионал 
кадрлар тайёрлаш бўйича 
ҳамкорлик тўғрисида меморандум;

– Қишлоқ хўжалиги соҳасида 
ҳамкорлик тўғрисида меморандум;

– “Ўзсаноатқурилишбанк” АЖ 
билан Корея Экспорт-импорт банки 
ўртасида банклараро мастер-
кредит линияси тўғрисида битим.

Олий мартабали меҳмон Тошкентга тўғри Сеулдан учиб келмади. У бундан олдин Марказий 
Осиёдаги яна икки давлатда тўхтади. Бироқ, диққатга сазовор жиҳати шундаки, минтақадаги 
“турне”сининг аввалги манзилларидан фарқли ўлароқ мамлакатимизда уч кун бўлди. Сиёсий 
дипломатия ва давлат ташрифлари бобида бу ўта муҳим ишора. Халқаро ҳамжамият бунга жуда 
катта эътибор қаратади.

Яқинда Россия Федерацияси Президенти Владимир Путиннинг икки кунга мўлжалланган 
ташрифи юртимизда уч кунга чўзилганида, Шавкат Мирзиёев ҳамкасбини ўзи яшайдиган уйига 
ўзбекона лутф ила таклиф қилганида жаҳон оммавий ахборот воситаларида тинимсиз хабарлар 
эълон қилингани эсингиздадир. 

“ЖАЛОЛИДДИН МАНГУБЕРДИ” 
ХИВАГА ЕТТИ СОАТДА ЕТАДИ
Илгариги шарҳларимда “ҳамкорлик тамомила янги 

босқичга кўтарилди” деб ёзганимда газета муштарийла-
ридан бири “умумий таърифлар ўрнига аниқ мисол кел-
тирса бўлмайдими” тарзида эътироз билдирганди. Шуни 
инобатга олган ҳолда бу галгисида ҳамкорлик самараси 
оддий одамлар ҳаётида тезроқ ва яққолроқ сезиладиган 
воқеаларга кўпроқ ўрин беришни ният қилдим.

Хуллас, Жанубий Корея билан ўрнатилган яқин 
алоқалар ва Президент Юн Сок Ёлнинг давлат ташри-
фи доирасида Корея Экспорт-импорт банки ва Hyundai 
Rotem компанияси билан “Ўзбекистон темир йўллари”, 
“Темирйўлэкспресс” компаниялари ўртасида тезюрар 
электр поездларини харид қилиш ва етказиб бериш 
тўғрисида битим имзоланди. Бунинг маъноси шундаки, 
олиб келинадиган янги поездлар “Тошкент – Урганч – Хи-
ва – Тошкент” йўналишига қўйилади. Ҳозир Самарқанд 

ва Бухорога “Афросиёб” қандай жадал тезликда етиб 
бораётган бўлса,  ўзига хос рамзий ном билан аталаёт-
ган “Жалолиддин Мангуберди” поезди ҳам Хивага худди 
шундай  даражада қатнайди яъни 1 100 чақиримлик ма-
софа атиги 7 соатда босиб ўтилади. Одатдаги поездлар 
бугунги кунда шу масофага 14-16 соат сарфлаётир. Ва 
табиийки, хизмат кўрсатиш ҳам кўнгилдагидек эмасли-
ги хусусида неча йиллардан бери жамоатчилик эътироз 
билдириб келмоқда. Дарвоқе, Жанубий Кореяда тайёр-
ланаётган замонавий электропоездларга юқоридаги ша-
рафли номни қўйишни Президент Шавкат Мирзиёев сал 
аввалроқ Хоразм вилояти фаоллари билан учрашувда 
таклиф қилгани ҳам эсингиздадир. Жанубий Корея Иқти-
содий ҳамкорликни ривожлантириш жамғармаси (EDCF) 
иштирокида олтита тезюрар электропоезд харид қили-
ниб, унга 10 йиллик имтиёзли давр билан 35 йил муддат-
га (йиллик 0,1 фоиз ставкада) 185 миллион евро кредит 
ажратиш кўзда тутилган.

Алоҳида таъкидлаш жоизки, 1979 йилда ташкил 
этилган Hyundai Rotem “Hyundai Motor Group”нинг бир 
қисми саналади. Компаниянинг поездлари 45 йилдан 
буён дунёнинг 50 дан ортиқ мамлакатида, жумладан, 
АҚШ, Янги Зеландия, Австралия ва Канадада кенг фой-
даланилади. Бошқача айтганда, поездлар ва трамвайлар 
ишлаб чиқаришда Жанубий Корея етакчи давлатлардан 
биридир.

Давлат ташрифининг биринчи куни  Юн Сок Ёль “Ян-
ги Ўзбекистон” боғини бориб кўрди.  Бош вазир Абдулла 
Арипов ҳамроҳлигида пойтахтимиздаги “U-ENTER” ин-
новацион тадбиркорлик марказида бўлди. Шунингдек, 
кечга томон мамлакатимиздаги корейс диаспораси ва-
киллари билан бир пиёла чой устида суҳбатлашди. Олий 
даражадаги асосий тадбирлар эса 14 июнь куни бўлиб 
ўтди.

Ўзбекистон Республикаси Президенти ва Корея 
Рес публикаси Президентининг Кўксарой қароргоҳида 
ташкил этилган тор доирадаги учрашувида дастлаб то-
монлар дипломатик алоқалар ўрнатилганининг 32 йил-
лиги ва Ўзбекистон-Корея алоҳида стратегик шериклик 
муносабатларининг беш йиллиги билан бир-бирини чин 
дилдан табриклашди.

Жамоатчиликка яхши маълумки, Жанубий Корея 
Ўзбекистоннинг етакчи савдо ва инвестиция ҳамкорла-
ридан биридир. Ўтган йили товар айирбошлаш 2,5 мил-
лиард долларни ташкил этди, корейс инвестициялари 
ҳажми 7,5 миллиард доллардан ошди. Туристлар оқими 
тобора ортиб, ҳозирда Тошкент ва Сеул ўртасида бир 
ҳафтада 10 та авиапарвоз амалга оширилмоқда.

Маданий-гуманитар алмашинув соҳасини оладиган 
бўлсак, республикамизда Корея етакчи олий ўқув юрт-
ларининг 4 та филиали муваффақиятли фаолият юрита-
ётгани, ўз навбатида, Жанубий Кореяда 11 мингдан ор-
тиқ ўзбекистонлик талабалар таълим олаётганини айтиб 

ўтиш жоиз. Корея маданияти уйи, Кўп тармоқли болалар 
клиникаси, Тошкентдаги Сеул боғи ва Сеул кўчаси дўст-
лик ва ҳамкорликнинг ҳақиқий рамзига айланган.

Шавкат Мирзиёев ва Юн Сок Ёль музокараларни ик-
ки мамлакат расмий делегациялари иштирокида давом 
эттирдилар.

– Кенг делегациянгиз билан Ўзбекистонга амалга 
ошираётган давлат ташрифингизни юртимиз ва мин-
тақамиз билан кўп қиррали ҳамкорлик ривожига кат-
та эътиборнинг яна бир тасдиғи сифатида қабул қи-
ламиз, – деди давлатимиз раҳбари.

ИННОВАЦИОН ҲАМКОРЛИКНИНГ 
ЯНГИ ДАВРИ

Корея Республикаси Ўзбекистоннинг жадал ва ин-
новацион ривожланишида асосий шериклардан бири ҳи-
собланади. Мамлакатимизда энергетика, кимё, автомо-

билсозлик, электротехника, тўқимачилик, озиқ-овқат ва 
бошқа соҳаларда 726 та қўшма корхона фаолият юрит-
моқда. Корея инвестицияларининг ҳажми 7,5 миллиард 
доллардан ошди, ўтган йили товар айирбошлаш ҳажми 
2,5 миллиард долларга етди.

Музокаралар чоғида келгуси 3 йил учун Ўзбе-
кистон-Корея алоҳида стратегик шериклигининг ян-
ги юқори технологияли кун тартибини шакллантириш 
муҳимлиги таъкидланди. Шавкат Мирзиёев буни “Икки 
мамлакатнинг юқори технологияли ва инновацион 
ҳамкорлигининг янги даври” деб эълон қилиш ташаб-
буси билан чиқди. Айни пайтда стратегиянинг туб йўна-
лишлари сифатида бир қатор устувор соҳаларда ҳам-
корлик қилиш таклиф этилди.

Биринчи. Ўта муҳим минерал ресурслар соҳасида-
ги ҳамкорлик. Бу ресурс базасини чуқур қайта ишлаган 
ҳолда қўшилган қийматнинг тўлиқ занжирини яратишни 
назарда тутади.

Иккинчи. Корея Республикаси анъанавий равишда 
глобал етакчилардан бири ҳисобланган яримўтказгичлар 
соҳасида стратегик ҳамкорлик. Бу борада мамлакати-
мизда минтақада биринчи яхлит илмий­ишлаб чиқариш 
кластерини барпо этиш режалаштирилган.

Учинчи. Кимё саноатида кенг кўламли ҳамкорлик. 
“Яшил” водород ва аммиак ишлаб чиқариш, шунингдек, 
тайёр резина­техника маҳсулотлари ишлаб чиқариш 
бўйи ча янги лойиҳалар тайёрланган.

Тўртинчи. Машинасозликда кооперацияни чуқур-
лаштириш. Жорий йил баҳорида Жиззах вилоятида KIA 
автомобилларини йиғиш линияси ишга туширилди. Кел-
гуси йилда йилига 60 мингдан ортиқ “Седан” ишлаб чиқа-
ришни бошлаш режалаштирилган.

Бешинчи. “Ақлли” қишлоқ хўжалигини яратишга тех-
нологияларни жалб қилиш, шу жумладан, аграр тармоқ-
ни рақамлаштириш, “ақлли” ва “яшил” технологияларни 
жорий этиш.

Олтинчи. Инфратузилмани модернизация қилиш 
ва шаҳарсозлик дастури. Корея банклари ва компания-
ларининг транспорт инфратузилмасини модернизация 
қилиш, давлат­хусусий шериклик тамойиллари асосида 
турар­жой ва тижорат объектларини лойиҳалаштириш 
ҳамда қуришга қизиқиши юқори экани таъкидланди.

Еттинчи. Замонавий ва хавфсиз энергетика. “Яшил” 
энергетика ва энергия самарадорлигини ошириш соҳаси-
да истиқболли лойиҳаларни ишлаб чиқиш учун томонлар 
энергетика вазирлари даражасида стратегик мулоқотни 
қайта тиклашга ҳамда унинг навбатдаги йиғилишини яқин 
орада Ўзбекистонда ўтказишга келишиб олдилар.

Икки халқни янада яқинлаштириш мақсадида кел-
гуси йилни “Ўзбекистон ва Корея ўртасидаги ўзаро ал-
машинувлар йили” деб эълон қилиш, шунингдек ўзаро 
маданий тадбирларни ўтказиш таклифи ўртага ташлан-
ди. Бундан ташқари, 2027 йилда Ўзбекистонда корейс 
диаспораси истиқомат қилаётганининг 90 йиллиги кенг 

нишонланади. Президентлар бу тарихий санага атаб 
Тошкент шаҳридаги Корейс маданияти ва санъати уйида 
музей ҳамда кутубхона очишга келишиб олдилар.

Давлатимиз раҳбари “Электрон ҳукумат”ни ривож-
лантиришда, “Рақамли Ўзбекистон” стратегиясини 
ишлаб чиқишда, IT-парк салоҳиятини мустаҳкамлашда 
қолаверса, “U-Enter” бизнес инкубаторларини яратишда 
Корея томонининг катта ҳиссасини қайд этди. Бу борада 
томонлар сунъий интеллект, бизнес жараёнларини аут-
сорсинг қилиш ва рақамли технологиялар соҳасида ҳам-
корликни кенгайтиришга келишиб олдилар.

ЖАНУБИЙ КОРЕЯ  
МАТБУОТИДАГИ МУНТАЗАМ 

МАВЗУЛАР
...Хизмат сафари билан Сеулга борганда кўргандим. 

Жанубий Кореяда газета ўқишга қизиқиш жуда юқори. 
Марказий матбуот нашрлари миллионга яқин нусхалар-
да чоп этилади. “Тандирдан узилган” газеталар дўкон-

лар олдига чиқариб қўйилади. Гавжум жойларда ҳам шу 
тартиб. Истироҳат боғларидаги қулай ўриндиқларда му-
толаа қилиш маданияти сақланиб қолган. Мамлакатда 
“Korea Herald”, “Korea Times”, “Diplomacy Journal”, “UN 
Journal”, “Korea Post”, “Korea.Net”, “Korea News Plus” ка-
би оммавий ахборот воситалари машҳур.

Шу кунларда ушбу нашрларда мунтазам равишда 
юртимиз ҳаётига оид янгилигу мақолалар корейс ва инг-
лиз тилларида чоп этилаётгани диққатга сазовор. Ўзбе-
кистондаги кенг кўламли демократик ислоҳотлар, турли 
соҳаларда эришилаётган ижобий натижалар, Президент 
Шавкат Мирзиёев ташаббуси билан олиб борилаётган 
оқилона ички ва ташқи сиёсат мазкур мақола ҳамда таҳ-
лилларнинг бош мавзуси эканлиги янада қувонарли.

Республикамизнинг халқаро майдондаги ташаббус-
лари, турли нуфузли анжуманлардаги фаол иштироки 
ҳам кореялик ҳамкасбларимиз эътиборидан четда қол-
маяпти.

Уларда, энг аввало, иқтисодий ҳамкорлик  ташриф-
нинг марказий йўналишларидан бири экани таъкидла-
наётир. Иккинчи йўналиш сифатида эса Жанубий Ко-
реянинг Марказий Осиё мамлакатларига кўрсатаётган 
ёрдами тилга олинади. Маданий алмашинувлар учинчи 
муҳим йўналиш тарзида айтилса, ҳукумат ва хусусий 
сектор даражасидаги тармоқларни яратиш ҳамда мус-
таҳкамлаш билан боғлиқ масалалар тўртинчи йўналишга 
қўйилган.

ДИЛДАН ТИЛГА КЎЧГАН  
ФИКР-МУЛОҲАЗАЛАР

Юн Сок Ёль музокаралар ва журналистлар билан 
мулоқотлар вақтида айтган гапларини айнан келтириш 
ўринли назаримда. Газетхонларимиз бундан ўзига хуло-
са чиқариб олишлари тайин: 

“Бир пайтлар мутлақ қашшоқ мамлакат бўлган Ко-
рея Республикаси ташқи дунёга очилиш, иқтисоди-
ётини либераллаштириш ва халқаро ҳамжамият билан 
яқин ҳамкорликда коррупцияга қарши курашиш орқали 
иқтисодий­ижтимоий тараққиётга эришди. Ушбу тажри-
бага асосланиб, Корея Республикаси Ўзбекистоннинг 
ислоҳотларни ҳаётга татбиқ этиш бўйича саъй­ҳаракатла-
рини қўллаб­қувватлайди ҳамда бундан кейин ҳам ижти-
моий­иқтисодий ва демократик ривожлантиришда мам-
лакатингиз билан алоҳида стратегик шерик сифатида 
яқиндан ҳамкорлик қилади”.

“Шавкат Мирзиёев жаноби олийлари 2016 йилда 
Президентлик лавозимига киришганидан буён дадил ис-
лоҳотлар ва очиқлик сиёсатини юритиб, Ўзбекистонни 
мутлақо янги мамлакатга айлантирди. Валюта сиёсати-
ни либераллаштириш, божхона тўловларини камайтириш 
ҳамда давлат корхоналарини таркибий ўзгартиришни ўз 
ичига олган бозорни либераллаштириш бўйича тизимли 
чора­тадбирлар Ўзбекистон иқтисодиётини жонланти-
риш ва инвестициявий муҳитни яхшилашга ёрдам берди”.

“Бугун дунё мураккаб глобал инқирозга юз тутаёт-
ган экан, мен бундай вазиятни ўзаро иқтисодий ҳамкор-
ликни янада диверсификация қилиш ва чуқурлаштириш, 
жумладан, муҳим фойдали қазилмаларни етказиб бериш 
занжирини ривожлантириш учун имконият, деб ҳисоб­
лайман. Ушбу ташриф чоғида ҳукуматларимиз ва бизнес 
вакиллари ўртасидаги музокараларнинг амалий натижа-
ларини кўришга умид қиламан”.

“Марказий Осиё географик жиҳатдан Осиё ва Европа 
туташган ҳудудда жойлашган бўлиб, бой табиий ресурс­
лар, жумладан, нодир фойдали қазилмаларга эга, унинг 
стратегик ва иқтисодий аҳамияти жадаллик билан ошиб 
бормоқда. Айни жиҳатлар минтақа мавқеининг ошишига 
ҳамда сўнгги пайтларда Марказий Осиё давлатларининг 
халқаро майдонда эътироф этилишига сабаб бўлмоқда”.

“Корея Республикаси ва Ўзбекистон бир­биридан узоқ 
масофада жойлашган бўлса­да, улар ўртасидаги илм­фан 
ва технологияларнинг илғор ютуқларини ўзаро алмашиш 
жараёни қадим ва дўстона тарихга бориб тақалади.

Ўрта асрларда Ипак йўлининг маркази саналган Са-
марқанд шаҳридаги Улуғбек расадхонасида тузилган 
астрономик жадваллар Корея ярим оролига ҳам етиб 
борган ва XV асрда ўзига хос корейс тақвимининг яра-
тилишига асос бўлган. Орадан 600 йилдан кўпроқ вақт 
ўтгач, бугун Корея ва Ўзбекистон ҳукуматлари бирга-
ликда Ўзбекистонда кимёвий технологиялар марказини 
(UzCCT) яратиш устида иш олиб бормоқда. Бу муассаса 
Корея кимё вий технологиялар илмий­тадқиқот институти 
(KRICT) тажрибалари асосида мамлакатда кимёвий тех-
нологиялар соҳасидаги тадқиқотлар ва ишланмаларни 
назорат қилувчи илмий­тадқиқот маркази мақомига эга 
бўлади”.

“Ўзбек халқи бундан 87 йил олдин Узоқ Шарқдан кў-
чиб келган кореялик ватандошларимизга қайноқ бағри-
дан жой бергани учун жуда миннатдормиз. Афросиёб 
музейидаги Корея элчисининг деворий суратлари эса 
мамлакатларимиз ўртасидаги яхши муносабатлар тарихи 
қарийб 1400 йилга бориб тақалишидан дарак беради. Ик-
ки мамлакат ўртасида маданий меросни асраб­авайлаш 
соҳасидаги ҳамкорлик равнақ топаётганидан қолаверса, 
бу борада Ипак йўлининг юраги – Самарқанддаги Афро-
сиёб музейи гувоҳлик бераётганидан мамнунман”.

“Ўзбекистонда 172 минг корейс истиқомат қилади, 
бу Марказий Осиёда яшаётган 300 минг корейслар уму-
мий сонининг энг катта кўрсаткичидир. Корейс халқи 
ўзбек жамиятида аҳил­иноқ яшаб, ўзининг меҳнатсевар-
лиги билан Ўзбекистоннинг турли соҳаларда ривожлани-
шига муносиб ҳисса қўшмоқда. Этник корейслар иккала 
маданиятни ҳам яхши тушунганликлари сабабли, ўзлари-
ни ўзбек маданиятига, ўзбеклар эса корейс маданияти-
га яқинроқ ҳис қилишларига имкон берадиган боғловчи 
кўприк вазифасини сидқидилдан бажариб келмоқдалар”.

Мақоламизга эса Юн Сок Ёльнинг билдирган ушбу са-
мимий фикр ва эътирофлари сўнгги хулоса бўла олади.

Озод РАЖАБОВ,
“XXI asr” шарҳловчиси

ҲАР БИР ВАТАНДОШИМИЗГА ЎЗИГА ХОС ҒУРУР БАҒИШЛАЙДИГАН БУ ЭЪТИРОФ КОРЕЯ РЕСПУБЛИКАСИ  
ПРЕЗИДЕНТИ ЮН СОК ЁЛНИНГ ЎЗБЕКИСТОНГА 13-15 ИЮНЬ КУНЛАРИ АМАЛГА ОШИРГАН ДАВЛАТ ТАШРИФИ АРАФАСИДА  

ЖУРНАЛИСТЛАРГА БЕРГАН ИНТЕРВЬЮСИДАН ОЛИНДИ

ҚЎЛИДА ҲУНАРИ, ҚАЛБИДА 
ОРЗУСИ БИСЁР АЁЛЛАР

Юртимизда хотин-қизларнинг ҳуқуқ ва манфаатларини таъминлаш, фаоллигини ошириш 
давлат сиёсатининг муҳим йўналиши сифатида белгиланган. Сўнгги етти йилда бу соҳада 
салмоқли ишлар қилиниб, самарали тизим яратилмоқда. 

Тадбиркорлар ва ишбилармонлар ҳаракати – Ўзбекистон Либерал-демократик партияси ўз 
сайловолди дастурида мамлакатдаги ислоҳотларда бош ташаббускор бўлиш ҳамда  уларни 
тўлиқ амалга ошириш масъулиятини зиммасига олган сиёсий куч сифатида эзгу мақсадлар 
йўлида барча имкониятларини ишга солишни ваъда қилган эди.  

– Севара опа, партиянинг жуда кенг қамровли 
ва масъулиятли йўналиши – O‘zLiDeP Сиёсий 
Кенгаши Ижроия қўмитаси аёлларнинг сиёсий 
фаоллиги, жамиятдаги ўрни ва мавқеини ошириш 
бўлими мудирисиз. Айтинг-чи, сиёсий куч ўз 
дастурида белгилаб олган долзарб вазифаларини 
қандай оқлаяпти? Айнан партиявий йўналишлар 
бўйича оладиган бўлсак, ушбу сиёсий куч хотин-
қизларнинг ҳуқуқ ва қонуний манфаатларини 
таъминлаш, жамиятдаги ўрни ва мақомини 
мустаҳкамлашда қандай ҳисса қўшяпти?

– Айнан бизнинг партиямиз ҳар қандай жамиятнинг 
маданияти унинг кексалар ва хотин-қизларга бўлган муно-
сабати билан белгиланади, деб ҳисоблайди. Хотин-қизлар-
нинг манфаатларини таъминлаш, уларнинг орзу-умидлари-
ни рўёбга чиқариш учун шарт-шароит яратиш, жамиятдаги 
ўрни ва мақомини мустаҳкамлашга кўмаклашиш ўта муҳим 
вазифаларимиздан бўлиб қолаверади. 

Бунинг учун биз хотин-қизлар тадбиркорлиги ривож-
ланишини ҳар томонлама қўллаб-қувватлаймиз. Мамла-
кат равнақи, халқ фаровонлиги, инновацион лойиҳалар 
амалга оширилишига салмоқли ҳисса қўшаётган фаол, 
тадбиркор хотин-қизлар ва фермерларни рағбатланти-
ришга, уларнинг фаолияти ҳамда илғор иш тажрибасини 
оммалаштиришга йўналтирилган чора-тадбирларни амал-
га оширамиз. Жумладан, турли лойиҳалар, танлов, ўқув 
курс лари каби тадбирларимиз орқали бу мақсадларимиз-
ни босқичма-босқич рўёбга чиқарамиз ва нозик жинс ва-
килаларимиз қалбига янада яқинроқ кириб борамиз. Зеро, 
аёл бахтли бўлса оила мустаҳкам, оила мустаҳкам бўлса 
жамият мус таҳкам бўлади-да. 

O‘zLiDeP сафларидаги 1 миллион 370 минг 219 нафар 
аъзодан 663 581 нафарини, яъни 48 фоизини  хотин-қиз-
лар ташкил этиб келаётгани бизнинг зиммамизга янада 
масъулиятли вазифалар юкланишини кўрсатади. Саъй- 
ҳаракатларимиз натижаси ўлароқ, бугун ишбилармон 
аёллар сафи икки баробар кенгайиб, ўз бизнесини йўлга 
қўйганлар сони 205 мингдан ошди. Юз минглаб хотин-қиз-
лар касб-ҳунар ва тадбиркорликка ўқитилди. Салкам ярим 
миллиони иш билан таъминланди. Бу айтишга осон рақам-
лар, албатта, лекин бунинг учун катта ишлар, ҳаракатлар 
амалга оширилди. 

Айниқса, партия дастурида аҳолимизнинг тенг ярми-
ни ташкил қилган хотин-қизларнинг жамиятдаги мавқеи-
ни ошириш, уларнинг оғирини енгил қилиш, ҳаётдан рози 
бўлиб яшашига қаратилган чора-тадбирлар алоҳида ўрин 
олган. Таъкидлаш жоизки, партия “Аёллар қаноти” хо-
тин-қизларни ҳар томонлама қўллаб-қувватлашда жонбоз-
лик билан камарбаста бўлмоқда. 

Турли жабҳаларда фаолият юритаётган, иқтисодиёт-
ни ривожлантиришга муносиб ҳисса қўшиб келаётган хо-
тин-қизларни ҳар томонлама қўллаб-қувватлаш тарафдори 
бўлган партиямиз мамлакат ривожи, халқ фаровонлигига 
салмоқли ҳисса қўшаётган фаол тадбиркор хотин-қизлар 
ва фермерлар, олима аёлларни рағбатлантириш, уларнинг 
инновацион лойиҳаларини қўллаб-қувватлаш, фаолиятини 
ҳамда илғор иш тажрибасини оммалаштиришга  қаратил-
ган чораларни самарали амалга ошириб келмоқда.

Бунинг исботини “Ўзбекистон – 2030” стратегиясида 
хотин-қизларни қўллаб-қувватлаш тизимини кучайтириш, 
уларнинг ҳуқуқ ва қонуний манфаатларини мустаҳкамлаш, 
ижтимоий, иқтисодий, сиёсий фаоллигини ошириш ҳамда 
гендер тенгликни таъминлаш мақсадида белгилаб берил-
ган вазифаларнинг ижросини бажариш 20 га яқин йирик 
партиявий лойиҳалар амалга ошириб келинаётганида ҳам 
кўришимиз мумкин. 

Хусусан, “Ишбилармон аёл” кўрик-танлови, “Бунёд-
кор аёллар”, “Соғлом оила – мустаҳкам оила”, “Фаро-
вон оила”, “Бир депутат – юз аёлга кўмакчи!”, “Намуна-
ли томорқачи аёл – фаровонлик бунёдкори!”, “Дурдона”, 
“O‘zLiDeP аёллари – Янги Ўзбекистон бунёдкори!” лойиҳа-
лари доирасида ҳар бир маҳалла қошида “O‘zLiDeP фао-
ли – ислоҳотлар тарғиботчиси!” клубларини ташкил этиш 

каби йирик партиявий лойиҳаларни санаб ўтишим мумкин. 
Сизга ушбу лойиҳаларнинг опа-сингилларимиз ҳаётидаги 
ўрни ҳақида сўзламоқчиман. 

Хотин-қизларнинг таълим ва касбий кўникмалар оли-
ши, муносиб иш топишларига ҳар томонлама кўмаклашиш, 
тадбиркорлигини қўллаб-қувватлаш, иқтидорли ёш хо-
тин-қизларни аниқлаш ва уларнинг қобилиятларини тўғри 
йўналтиришга қаратилган “Бунёдкор аёллар” лойиҳаси 
энг муваффақиятли амалга ошириб келинаётган режала-
римиздан биридир. Жорий йилда лойиҳа доирасида 108 
та тадбир ташкил этилиб, уларда 3 833 нафар иштирокчи 
қатнашди. 33 нафар хотин-қизга тижорат банкларидан 347 
млн сўм миқдоридаги кредит олишларида кўмаклашилга-
ни натижасида 188 та янги иш ўрни яратилди. Айни лойиҳа 
доирасида 255 нафар хотин-қиз партия сафига қабул қи-
линди.

Лойиҳамизнинг биргина Бухоро вилоятидаги натижа-
сига эътибор берайлик. O‘zLiDeP Бухоро вилоят кенгаши 
қошидаги “Аёллар қаноти” томонидан жорий йилнинг 5 
ойи давомида Пешку, Вобкент, Жондор, Ромитан, Шофир-
кон, Ғиждувон  туманларида касб-ҳунар ўқув марказлари 

очилди. “Аёллар” ва “Ёшлар” дафтарига киритилган ишсиз 
659 нафар хотин-қиз  тикувчилик, пазандачилик, ошпаз-
лик, сартарошлик, компьютер саводхонлиги, бухгалтерия 
ҳисоби, меҳмонхона хизмати, асаларичилик иши, оила са-
ломатлиги ва массаж,  “Томорқада қишлоқ хўжалиги маҳ-
сулотларини етиштириш”, пиллачилик,  IT йўналишлари 
каби касб-ҳунарга  ўқитилди. Менторлик  мактаби ташкил 
этилди ва унга 80 нафар кучли, ўз ишини йўлга қўйган тад-
биркор хотин-қизлар жалб қилинди. Менторлар жойларда 
маҳорат дарслари ўтказиб, тадбиркор бўлиш истагидаги 
хотин-қизларга сабоқ беришди. Ўқув курсини тугатганлар 
айни пайтда ҳунармандчилик, оилавий тадбиркорлик соҳа-
сида ўзини ўзи банд қилиб,  маҳсулот ишлаб чиқармоқда. 

Уларнинг 254 нафари ўз бизнесини очиб, бандликларини 
таъминлашди. 

Шунингдек, “Ўз бизнесингни бошла ва такомил-
лаштир”, “Бизнес режа тузиш” каби семинар-тренинглар 
вилоят бўйлаб ташкил этилиб, уларда 361 нафар ишсиз, 
ижтимоий ҳимояга муҳтож, ўз бизнесини очиш истаги бўл-
ган хотин-қизлар иштирок этди. Ўқишни тугатганлардан 48 
нафари имтиёзли кредит олиб, фаолиятини бошлади. 137 
нафари нафақат ўзини, балки маҳалладошларини ҳам  иш 
билан таъминладилар.  

“Фаровон оила” лойиҳаси доирасида республикамиз 
бўйлаб 60 марта  мулоқот ташкил этилиб, уларга 2 502 на-
фар хотин-қиз жалб қилинди. Таъсирли суҳбатлар нати-
жаси ўлароқ ажрим ёқасида турган  103 та низоли оилани 
яраштиришга эришилди. 

“Бир депутат – юз аёлга кўмакчи!” лойиҳаси доираси-

да 457 нафар депутатимиз томонидан 1 660 нафардан ор-
тиқ хотин-қизга турли йўналишлар бўйича ёрдамлар кўр-
сатилди.

“O‘zLiDeP аёллари – Янги Ўзбекистон бунёдкори!” до-
ирасида 99 та маҳалла қошида “O‘zLiDeP фаоли – ислоҳот-
лар тарғиботчиси!” клублари ташкил этилди. Уларда 849 
нафар фаол хотин-қиз аъзо қилиниб, кўнгилли сифатида 
самарали фаолият юритмоқда. 

Шунингдек, аҳоли томорқаларидан самарали фой-
даланиш,  маҳаллаларни аниқ маҳсулот турига ихтисос-
лаштириш ва бир йилда 2-3 марта ҳосил олаётган тажри-
бали аёллар билан ҳамкорликда маҳорат дарсларини 
ташкиллаштиряпмиз. Жумладан, “Бир маҳалла – бир маҳ-
сулот” тамойили асосида маҳаллаларни аниқ бир экин ту-
рига ихтисослаштириш, тажрибали фермер ва тадбиркор 
аёллар томонидан ихчам иссиқхоналарни қуриб беришга 

қаратилган “Намунали томорқа-
чи аёл – фаровонлик бунёдкори” 
лойиҳаси бўйича  47 бор маҳо-
рат дарси ташкил этдик. Улар-
да 1 398 нафар уйда ўтирган, 
касб-ҳунарсиз, ишсиз аёллар 
қамраб олинди ва бандлиги таъ-
минланди.

Соғлиқни сақлаш тизими-
ни янада ривожлантириш, за-
монавий тиббиётнинг энг сўнгги 
ютуқларини амалиётга татбиқ 
этиш, соҳага хусусий капитал-
ни жалб қилган ҳолда аҳолига 
малакали тиббий хизмат кўрса-
тиш, олис ва чекка ҳудудларда-
ги хотин-қизларни бепул тиббий 
кўрикдан ўтказиш ҳам доимо 
диққатимиз марказида. Касал-
ликларни профилактика қилиш-
га қаратилган “Соғлом оила – 
мустаҳкам оила” лойиҳамизни 
ҳам айни шундай мақсадда йўл-
га қўйган эдик. Натижа ёмонмас, 

48 марта ўтказилган бепул тиббий кўрикда 2 019 нафар хо-
тин-қиз малакали шифокорлар кўригидан ўтишди ва сало-
матликлари тиклашди. 

– “Ишбилармон аёл” кўрик-танлови ҳам йилдан 
йилга оммалашиб, кўп эътирофларга сабаб 
бўлаётганига гувоҳмиз...

– “Ишбилармон аёл” – хотин-қизлар йўналишида ил-
гари сурилаётган йирик лойиҳаларимиздан бири сана-
лади.  Дарҳақиқат, бугуннинг замонавий тадбиркор аёли 
қиёфасини яратиш мақсадида ўтказиб келинаётган ушбу 
танловнинг нуфузи тобора юксалмоқда. Лойиҳа чекка ва 
олис ҳудудларда истиқомат қилиб келаётган барча турда-
ги  бизнес вакилаларини қамраб олди. 

Бу йил тўққизинчи бора ўтказилаётган танловнинг 

маҳаллалардаги саралаш босқичи республикамизнинг 
барча вилоятларида юксак уюшқоқлик ва ўзгача руҳда ўта-
ётгани ҳам бежиз эмас.  Негаки, кўрик-танлов хотин-қиз-
ларнинг тадбиркорлик ташаббусларини қўллаб-қувватлаш, 
уларда тадбиркорлик кўникмаларини шакллантириш ва 
тадбиркорлик руҳини уйғотиш, шунингдек, узоқ муддат бо-
ла парвариши таътилида бўлган, оғир иқтисодий вазиятга 
тушиб қолган аёлларни меҳнат бозорида талаб этилаётган 
касблар бўйича қайта тайёрлаш ҳамда ишга жойлашишига 
кўмаклашишда ўзининг ижобий самарасини кўрсатмоқда. 

Қолаверса, бу танлов ҳудудлардаги раҳбар ва мута-
саддиларга хотин-қизлар бандлигини таъминлаш бораси-
да ўйлантириб турган муаммолар ечимини кўрсатиб бер-
моқда. Кўргазма павильонларида намойиш этилаётган 
ҳунармандчилик, тадбиркорлик ва қишлоқ хўжалиги маҳ-
сулотлари, ишбилармон аёллар томонидан ташкил этил-
ган корхоналар фаолиятини ёритиб берувчи жонли бур-
чак шунингдек паннолар ҳам танловга жалб этилган ҳудуд 
мутасаддиларининг қизиқишларига сабаб бўляпти. Ишти-
рокчиларнинг босиб ўтган ибратли йўли, бой тажриба-
си, тадбиркорлик ва айниқса, ўзи каби опа-сингилларини 
касб-ҳунарга йўналтириш, бандлигини таъминлаш сингари 
эзгу мақсадлари йўлидаги интилишларини кўрган раҳбар-
лар улар фаолиятини янада кенгайтириш йўлидаги сунъий 
тўсиқларни бартараф этиш, имтиёзли кредит ҳамда субси-
диялар, ер участкалари ажратиш, корхона инфратузилма-
сини янада яхшилаш борасидаги муаммоларига ҳам ижо-
бий ечимлар топишга яқиндан кўмаклашишмоқда. 

Бугунга қадар уч мингга яқин  маҳаллаларда сара-
лаш босқичлари ўтказилган кўрик-танлов 10 000 дан ор-
тиқ янги тадбиркор, фермер, ҳунарманд, хусусий таълим 
ҳамда соғлиқни сақлаш ташкилотларини самарали бошқа-
риб келаётган хотин-қизларни кашф қилди. Қувонарлиси, 
танловнинг бу йилги саралаш босқичларида замонавий 
касблардан бўлган IT технологияларига доир хизматларни 
кўрсатувчи корхоналарга асос солиниб, самарали фаолият 
юритаётган опа-сингилларимиз ҳам иштирок этишмоқда. 

Партиямиз томонидан ҳар йили мунтазам равишда 
ўтказиб келинаётган, 50 мингдан ортиқ хонадонларга 
O‘zLiDePнинг ҳаётбахш ғоялари билан кириб боришга эри-
шишни мақсад қилиб қўйган “Ишбилармон аёл” кўрик-тан-
лови тадбиркор, ишбилармон хотин-қизларимизни кашф 
қилишда ўзига хос мактаб вазифасини ўтамоқда. 

Давлатимиз раҳбари томонидан аёллар тадбиркорли-
гини қўллаб-қувватлашга қаратилган эътибордан руҳла-
ниб, маҳалласидаги “Аёллар дафтари”, “Темир дафтари”га 

киритилганларни иш билан таъминлашга эришиб келаёт-
ган бир гуруҳ аёлларнинг фаолияти таҳсинга сазовор. 

Булар мисолида пойтахтимизнинг Янгиҳаёт тумани 
Дўстлик маҳалласида фаолиятини бошлаб, ҳозирда 8 на-
фар аёлни бандлигини таъминлаган, кичик цех раҳбари 
Турсуной Тошпўлатова, Юнусобод тумани Қадрдон маҳал-
ласида фаолият юритиб келаётган  “AZR” МЧЖ текстиль 
корхонаси раҳбари Мадина Хотаметованинг фаолияти таҳ-
синга сазовор. “AZR” МЧЖ махсус кийимлар тикишга мўл-
жалланган, 40 нафар ишчи меҳнат қиляпти, маҳсулотлари 
ички бозорни таъминлаган ҳолда Осиё давлатларига ҳам 
экспорт қилиняпти. Ёки Олмазор тумани Пахта маҳалласи-
даги хонадонида фаолиятини йўлга қўйган, “Мунис” тикув 
цехи раҳбари Муниса Ҳикматова 16 нафар ишсиз аёлни қа-
торига олди.   Яккасаройлик  Меҳригул Асқарова ҳам 100 
млн сўм сармоя олиб бизнесини бошлаган эди. Ана-мана 
дегунча 6 нафар аёлни ҳам ишли қилди, бу йил танловда 
биринчи бор иштирок этаётганини ва янада руҳлангани ту-
файли тадбиркорлигини кенгайтиришини сўзлади. Шу ка-
би опа-сингилларимиз кўрик-танловнинг туман босқичида 
иштирок этиш учун йўлланмани қўлга киритишди. Танлов-
нинг биргина Тошкент вилояти маҳалла босқичларида 213 
нафар фаол тадбиркор ва ишбилармон хотин-қиз иштирок 
этишган бўлса, яна қарийб 300 га яқин опа-сингиллар ун-
да беллашиш истагини билдиришган. Бу ҳам танловнинг 
тадбиркор хотин-қизларимиз орасида нуфузи юксалаёт-
ганидан дарак беради. Кейинги босқичларда улар янада 
катта тажрибали ҳамкасблари билан танишиш, тажриба 
алмашишга муваффақ бўлишади. Улар мана шу тарзда 
бир-бирларининг фаолиятидан руҳланиб, катта мақсадлар 
сари интила боришади. Шу орқали, аввало, ўз оилалари 
иқтисодиётига, шунингдек мамлакат ривожига ҳам муно-
сиб ҳисса қўшишади. 

Энг муҳими, улар фойдали ва ўзларига ёқимли меҳнат 
билан банд бўлишларидир. Зеро, ана шундай инсонгина 
вақтини беҳуда сарфламайди, ўткинчи ҳою ҳавасга берил-
майди, ўзини бахтсиз деб ҳис қилмайди. Аксинча, бахт, 
омаднинг ўзи уларнинг ортидан чопади.

“XXI asr” мухбири 
Нурхон ЭЛМИРЗАЕВА суҳбатлашди.

Севара МУСЛИМОВА, 
O‘zLiDeP Сиёсий Кенгаши Ижроия 
қўмитаси аёлларнинг сиёсий 
фаоллиги, жамиятдаги ўрни ва 
мавқеини ошириш бўлими мудири

Давлатимиз раҳбари барча даражадаги 
раҳбарлар қуйига тушиб, ўз соҳаси бўйича 
маҳаллалардаги муаммоларни ўрганиши ва уларга 
ечим топиши ҳамда бу борадаги натижаларни 
одамлар ўз ҳаётларида сезиши лозимлигини бот-
бот таъкидлаётгани бежиз эмас.

“Ўзбекистон – 2030” 
стратегиясида эътироф 
этилганидек, аҳолининг ўртача 
умр кўриш давомийлигини 
78 ёшга етказиш, тиббиётга 
йўналтириладиган маблағлар 
ҳажмини 2 бараварга ошириш, 
онкология, юрак-қон томир, 
диабет ва нафас йўллари 
касалликлари бўйича 
эрта ўлимни 2,5 бараварга 
камайтириш, аҳолига бирламчи 
тиббий хизматларни янада 
яқинлаштириш, онкологик 
касалликларни эрта 
аниқлаш, юқумли бўлмаган 
хасталиклар профилактикаси 
самарадорлигини ошириш 
ишига алоҳида эътибор 
қаратилган. 

CОҒЛИГИНГ – БОЙЛИГИНГ

Соғлом ва фаол кексаликни таъминлаш 
долзарб аҳамият касб этишини инобатга олган 
ҳолда мамлакатимизда ҳар йили 55 ва ундан 
катта ёшдаги аҳоли юз фоиз тиббий профи-
лактик кўрикдан ўтказилиб,  соғломлаштири-
лиши белгиланган. Кўзланган асосий мақсад 
40 ва ундан юқори ёшдаги аҳоли ўртасида 
жисмоний фаол кишилар улушини 2 баравар-
га оширишдир. 

Шунингдек, Президентимизнинг сайло-
волди дастурида ҳам қайд этилганидек, 2030 
йилга қадар оналар ва болалар ўлими, бола-
лар ўртасида ирсий касалликларни камида 2 
баробарга,  онкология, юрак-қон томир, ди-
абет, нафас йўллари ҳамда юқумли касалли-
клар бўйича эрта ўлим 2,5 баробар қисқарти-
рилишига бежиз урғу берилмаган. Бу долзарб 
вазифа 120 минг нафар онкология, 350 минг 
нафар диабет, 1,5 миллион юрак-қон томир 
касаллиги бор беморларни даволаш билан 
тўлиқ қамраб олиниши кўрсатилган. Яна бир 
эътиборли жиҳати, “Гепатит С” касаллигига 
чалинганларнинг юз фоизи давлат ҳисобидан 
даволаниши йўлга қўйилади.  Туберкулёз би-
лан касалланиш даражасини юз минг аҳолига 
нисбатан ҳозирги 34 нафардан кескин камай-
тиришга эришилиши ҳам қатъий белгиланган. 

Жорий йилдан бирламчи бўғин орқали 
энг кўп учрайдиган 10 та касалликни даволаш 
ва 6 та тиббий хизматдан иборат кафолатлан-
ган тиббий пакет аҳолига бепул тақдим этил-
моқда. Бу орқали, тиббий ёрдамга муҳтож 
аҳолининг 70 фоиз мурожаатлари бирламчи 
бўғиннинг ўзида ҳал этилади. 

Онкологик беморлар ҳаётини сақлаб қо-
лиш мақсадида мамлакатимизда илк бор ўзак 

ҳужайраларини трансплантация қилиш йўл-
га қўйилади. Бу борадаги харажатлар эҳтиё-
жманд оилаларнинг фарзандлари учун тўлиқ 
давлат ҳисобидан қопланади.

Туғиш ёшидаги ва ҳомиладор аёллар, бо-
лаларга 7 турдаги витаминлар, йод ва фолий 
кислотасини бепул тарқатиш давом эттири-
лади. Тиббий хизматни замонавийлаштириш 
мақсадида соғлиқни сақлаш тизими тўлиқ 
рақамлаштирилади ҳамда тиббий суғурта ти-
зими жорий қилинади. 2030 йилга қадар тиб-
биётга бюджетдан ажратиладиган йиллик 
маб лағ ҳажми 2 карра оширилиб, 6 миллиард 
долларга етказилади. 

Инсон умрини узайтириш, саломатлигини 
мустаҳкамлашнинг энг асосий омилларидан 
бири аслида аҳоли ўртасида тўғри овқатла-
ниш ва соғлом турмуш тарзини шаклланти-
ришдир. Меъёридан ортиқ туз истеъмол қи-
ладиган аҳоли улушини 32 фоизга, етарли 
жисмоний фаолликка эга бўлмаган аҳолини 2 
фоизга, ортиқча вазнга эга катта ёшдаги аҳо-
лини тегишинча 32 ва 23 фоизга камайтириш, 
таълим ҳамда тиббиёт муассасаларига тарки-
бида трансёғ, туз ва шакар миқдори кўп бўл-
ган маҳсулотларни олиб кириш, тайёрлаш, со-
тилишини 100 фоиз чеклаш лозим.  

Дунёда энг нозик нарса, бу инсон орга-
низмидир. Айниқса, у одам ёши ўтган сайин 
ташқи таъсирлар натижасида кучсизланиб бо-
раверади. Шунинг учун шифокорларнинг тав-
сияларига риоя қилсангиз, умрингиз узаяди. 

Шу ўринда саломатликни асраш ва мус-
таҳкамлашнинг энг муҳим шартлари ҳақида 
сўз юритмоқ жоиз. Масалан, эрталаб уйқудан 
уйғонгач, овқатланишдан олдин бир стакан 
илиқ сув ичишни одат қилинг. Тўйиб овқат-

ланманг, столдан қорнингиз тўлиқ тўймасдан 
туриб кетишга журъат топинг.  Кечки овқатла-
нишни соат 20 00 да бир стакан кефир билан 
тугатинг.   

Кўпроқ творог, қўй гўшти, балиқ, мева, 
сабзавотлар ва бошқа турдаги витаминли маҳ-
сулотларни истеъмол қилинг. Оқ нон, пишириқ 
ва ширинликларга имкони борича ружу қўй-
манг. Овқатланиб бўлгач, муттасил равишда 
бир соат сайр этмоққа одатланинг. Пиёда 
юриш овқат ҳазм бўлишига ёрдам берибгина 
қолмасдан, мияда қон айланишини яхшилай-
ди. Ухлашга шошилманг. Тушликдан кейин ҳам 
бир оз пиёда юришни ҳеч қачон унутманг.  

Ортиқча вазн, семизлик ва диабет олди 
ҳолатидаги беморлар учун турмуш тарзини 
ўзгартириш борасида қуйидаги тавсияларни 
берган бўлардик. Организмни ҳар хил зарар-
ли моддалардан тозалайдиган, соғломлашти-
радиган неъматлардан  бўлган сабзавот ва 
меваларнинг кунлик истеъмоли 400 граммдан 
кам бўлмаслиги керак.  Нонушта, тушлик ва 
кечки овқатгача хом сабзавот истеъмол қи-
лиш зарур. Алоҳида ёки салат кўринишида ей-
илса ҳам бўлаверади. Овқатдан кейин бир-ик-
ки соат оралиғида жисмоний юклама талаб 
этилади. Уй ишлари билан шуғулланиш,  пиёда 
юриш, чўмилиш, велосипед ҳайдаш жуда фой-
дали. 

Ёғлар истеъмолини камайтириш, 
гўштнинг ёғли қисмини олиб ташлаш, са-
риёғ ўрнига ўсимлик ёғларидан фойда-
ланишни тавсия этамиз. Таркибида тўй-
инган ёғлар миқдори кўп бўлган пишлоқ, 
музқаймоқ, ёғли гўшт каби маҳсулотлар-
ни овқат рационида чеклаш зарур. Тар-
кибида трансёғлар бўлган (маргарин, бу-

терброд ёғи) озиқ-овқат маҳсулотларини  
(музқаймоқ, сомса, пицца, печенье, пиро-
глар, вафли ва бошқа) ейишдан ўзингизни 
тийинг.  Ширинликлар, қанд-шакар қўшил-
ган озиқ-овқат маҳсулотлари, ош тузини  ка-
майтиринг.

Таркибида ош тузи миқдори кўп бўлган 
озиқ-овқат маҳсулотлари (колбаса, қурут, 
сузма, пишлоқ, дудланган маҳсулотлар, чипс-
лар, қуритилган нон, тузламалар, маринадлар, 
сосискалар, қази ва бошқалар) истеъмолида 
меъёрни унутманг. Иложи борича тайёр овқат-
ларга туз қўшманг ва дастурхонга туздон қўй-
манг.

Саломатлигимизни мустаҳкамлашнинг 
яна бир жиддий омили, бу жисмоний фаол-
лик билан боғлиқ жараёндир. 5-17 ёшдаги 
болалар ва ўсмирлар кунига 60 дақиқа ўрта-
ча ва юқори жадалликда жисмоний ҳаракатда 
бўлиш лари керак. 18-64 ёшдаги одамлар бир 
ҳафтада камида 150 дақиқа ўртача жадаллик-
да ёки камида 75 дақиқа юқори жадалликда 
жисмоний фаол бўлишлари талаб этилади. 
65 ёшдан ошган кексалар соғлиқларига қа-
раб, кўпроқ пиёда юришлари, енгил жисмоний 
машқларни бажаришлари керак.

Тамаки чекиш нафақат инсон асаб тизи-
ми, балки ошқозон ичак, нафас  йўлларини 
заҳарлайди, балки ўпка ва оғиз бўшлиғи ра-
кига олиб келади. Ошқозонида яллиғланиши 
бор одам тамаки чекадиган бўлса, гастрит ҳеч 
қачон тузалмаслиги, аксинча тезликда ошқо-
зон ярасига айланиши тиббиётда исботланган. 
Тамакининг хумори тутганда ўзингизни бошқа 
нарсалар билан чалғитинг. Имкон қадар тама-
кини эсламасликка интилинг. Кимгадир қўнғи-
роқ қилинг, душ қабул қилинг, суҳбатлашинг, 

писта чақинг, сақич чайнанг. Чуқур нафас ол-
сангиз, асабларни тинчлантиради ва хоҳишни 
камайтиради. Сув ичишни одат қилинг, у тана-
ни тетиклаштиради, қолаверса, токсинлардан 
тозалайди. Бироз вақт ўтгач, чекиш хумори ва 
шиддати камаяди. Шу тариқа энг зарарли ода-
тингиздан бутунлай мосуво бўласиз.  

Кексаларимиз ёғли овқатлардан ўзлари-
ни тийишлари, кўпроқ янги узилган мева-саб-
завотларни қайта ишлов бермасдан истеъмол 
қилишлари соғлиқлари учун жуда фойдали. 
Қиш ойларида кўпроқ қуритилган мевалардан 
ейиш лозим. Қанд шакар, мурабболар ўрнига 
табиий асалдан фойдаланиш, тузни жуда кам 
истеъмол қилиш талаб этилади. Уларнинг ўр-
нига турли хил, таъм берувчи  моддалар – ял-
пиз, райҳондан фойдаланиш керак. Бир кун 
аввал қолган овқатларни эртаси куни истеъ-
мол қилиш мутлақо мумкин эмас. Тузнинг бир 
кунлик меъёрий миқдори 5 грамм, яъни  бир 
чой қошиқ бўлса, кифоя. Ундан кўпи соғлиққа 
зарар.  

Чойни овқатлар оралиғида ичиш мақ-
садга мувофиқдир. Уни табиий шарбатлар ва 
ичимлик суви билан алмаштира олсангиз, нур 
устига аъло нур бўларди. Ҳар куни нон, ун 
маҳсулотлари, ёрмалар, картошка истеъмол 
қилиш керак. Жуда совуқ ва қайноқ овқатлар-
ни, дудланган, консерваланган, шўр, аччиқ, 
нордон овқатларни истеъмол қилманг, имкон 
тополсангиз.  

Овқатланиш пайтида асабни бузадиган 
машғулотлардан тийилинг.  Яъни телефон 
титкилаш, китоб ва газета-журналлар ўқиш, 
ҳар хил ёқтирмайдиган кўрсатувларни томо-
ша қилиш, муаммолар ҳақида суҳбатлашиш 
ҳазм тизимида салбий таъсир кўрсатиб, тур-
ли касалликлар келиб чиқишига сабаб бўлади. 
Хаёлни бир нуқтага жамлаб, жимгина овқат-
ланиш тавсия этилади. Ҳар бир инсон сало-
матлиги ҳолатидан келиб чиқиб, оилавий ши-
фокори билан маслаҳатлашган ҳолда соғлом 
овқатланиш юзасидан таомнома тузиб олиши 
ҳамда унга қатъий риоя этиши доимо бардам 
ва тетик юришига кўмаклашади.  

Юз йил яшамоқчимисиз, келинг, соғлом 
турмуш тарзи, тўғри овқатланиш маданиятига 
қатъий амал қилинг, кейин пушаймон бўлмай-
сиз.

Шу боис, “юқоридан – қуйи-
га” тамойили асосидаги ислоҳот-
лар механизмида маҳалланинг ўр-
ни ва аҳамияти кейинги йилларда 
тобора ортиб бораётгани сезил-
моқда. Айниқса, маҳалла (овул)
фуқаролар йиғинларидаги “етти-
лик” тизими бугунги жараёнлар 
марказида бўлиб, мавжуд муам-
моларни маҳаллий ҳокимликлар 
олдига қўйиши ижобий натижа 
бермоқда.

Ҳозирги кунда Тошкент 
шаҳрида ярим мингдан ортиқ 
маҳалла мавжуд. Улар орасида 
Шайхонтоҳур туманидаги “Зафа-
робод” маҳалла фуқаролар йиғи-
ни ҳам бор. Бу ҳудудда 7 мингдан 
зиёд аҳоли истиқомат қилади. 
Шундан 3,5 мингдан ошиғи 30 ёш-
гача бўлган ёшлар ҳисобланади. 
Яқинда шу маҳалланинг ёшлар 
етакчиси Сардор Анваровнинг ўн 
ой давомида олиб борган иш фао-
лияти таҳлил этилди.

“Зафаробод” МФЙ раиси 
Шуҳрат Тошхоновнинг изоҳ бери-
шича, “ёшлар етакчиси” мақоми 

ғоят масъулиятли ва жиддий вази-
фа саналади. Шу маънода Сардор 
Анваров ўз зиммасига юклатил-
ган ҳар бир топшириқни виждо-
нан бажариб келмоқда. Айниқса, 
ҳаётда ўз ўрнини топишга қийна-
лаётган йигит-қизларни касб-ҳу-
нарга йўналтириш бўйича жўя-
ли таклифларни ўртага ташлади. 
Start-Up лойиҳалар ва тадбиркор-
ликни бошлаш учун мавжуд суб-
сидия ва кредитлар ажратиш бо-
расида ҳам яқиндан кўмак бериб 
келяпти.  

Оддий мисол, ҳунарманд  
Ж. Зокировнинг айтишича, у 17 
йилдан бери дурадгорлик касби 
билан шуғулланиб келаётган бўл-
са-да, лекин ўз шахсий устахона-
сини ташкил этишда қийинчилик-
ларга дуч келаётган эди. Етакчи 
йигитнинг кўмаги билан субсидия 
асосида асбоб-ускуналар харид 
қилиб, устахона очишга эришди.

Шунингдек, эшитувда Сар-
дорнинг кўмагида тикув машинаси 
харид қилиб иш бошлаган тадбир-
кор Диёра Солиҳова, скутер олиб 

ўз етказиб бериш хизматини йўлга 
қўйган ёшлардан яна бири Дилму-
род Умуртаев ҳам бу ҳақда ўз хо-
лис фикрларини билдирди.

Эътиборли томони, маҳал-
ла етакчисининг ёрдамга муҳтож, 
соғлигида муаммоси бор ёшлар 
билан фаол ишлаётгани хусусида 
фуқаро Иброҳим Исроилов шун-
дай дейди:

– Менинг саломатлигим 
ёмонлашиб, ишлаш қобилиятим-
ни йўқотган эдим. Биласиз, эркак 
киши рўзғорнинг асосий боқувчи-
си бўлади. Шу боис, бироз қийна-
либ ҳам қолгандик. Сардор Анва-
ровнинг саъй-ҳаракати туфайли 
ёрдам пули олдим. Жарроҳлик 
амалиётидан сўнг, кўзларимга нур 
қайтди.

Мулоқотда етакчиликнинг 
асосий вазифалари фақатгина 
ёшларни моддий томондан қўл-
лаб-қувватлашдан иборат эмас-
лиги ва  энг муҳими, уларда Ва-
танга бўлган садоқат, ота-онага 
муҳаббат туйғуларини юксалти-
ришда ҳам улар фаол бўлишлари 
лозимлигига урғу берилди.

Яна бир ибратли томони, 
биргина ана шу тиниб-тинчимас 
ёшлар етакчининг тавсияси билан 
маҳалладаги 20 нафар йигит-қиз-

лар учун 79 миллиондан ортиқ 
маб лағ ажратилган. Шундан, 11 
нафарининг тўлов контракт пул-
лари тўлаб берилган бўлса, 26 
миллион сўм миқдоридаги маблағ 
3 нафар ёшнинг даволаниб, соғ-
лигини тиклашлари учун моддий 
ёрдам шаклида берилган.

Шунингдек, “Ёшлар дафта-
ри” жамғармаси маблағлари ҳи-
собидан 17 миллион сўм ёшларни 
замонавий ахборот-технология-
ларига ўқитиш учун сарфланган. 
Қолаверса, 3 нафар ёш учун за-
рур асбоб-ускуналар харид қили-
ниб, ўз тадбиркорлик фаолиятини 
йўлга қўйишлари учун 34 миллион 
сўм миқдорида субсидия ва кре-
дитлар ажратилган.

Очиқ айтиш керак, бугун 
маҳалла чин маънода одамлар-
нинг ҳам руҳий, ҳам моддий 
жиҳатдан кўмак, мадад истаб бо-
радиган манзилига айланмоқда. 
Ва айтиш керакки, кейинги пай-
тларда “Ёшлар етакчиси сизми-
сиз, маслаҳатингиз керак эди” де-
ган умидбахш сўзларни кўп бора 
эшит япмиз ҳам.

Қувончбек МАЖИДОВ,
ЎзДЖТУ талабаси

ЮЗ ЙИЛ ЯШАШ 
МУМКИН, ЛЕКИН... 

Ботир ЖЎРАЕВ,
Қашқадарё вилоят соғлиқни сақлаш  
бошқармаси масъул ходими, олий тоифали 
шифокор, O‘zLiDeP фаоли

Маҳалла 
етакчиси, 
сизмисиз?

...Яқинда акам Германиядан келди. Бегона 
давлатда кечган  уч йиллик ҳаётини гапириб берар 
экан, бир воқеа менга жуда қаттиқ таъсир қилди. 
Биламиз, Германия саноатлашган, ўта ривожлан-
ган давлат. У ерда турли соҳаларга оид маҳсулот-
ларнинг энг саралари ишлаб чиқарилади. Кўпчи-
лик, бу ўлка аҳолиси тўкин-сочин, ўта дабдабада 
яшайди, деб ўйлайди. Мен ҳам ўша кунгача худди 
шу фикрда эдим. 

Воқеа тафсилотини эшитинг:
– Ҳамбург шаҳрига келиб тушганимда, у 

ердаги танишларим бир ресторанда зиёфат 
уюштиришди. Қарасак, ичкарида негадир ми-
жозлар кам, бир нечта ёши улуғ аёллар ва 
чеккароқдаги бир столда ёш эр-хотин ўтири-
шарди. Олдиларида икки тарелка овқат ва ик-
кита стакандаги ичимликдан бошқа ҳеч нарса 
йўқ. Биз ҳам бориб бир столга ўтирдик. Лекин 
роса қорнимиз очқагани сабабли шеригим 
кўпроқ овқат буюртма берди. Егуликлар тез-
да келтирилди. Нафсимиз қурсин, бир пасда 
шунча овқатнинг ярминиям еёлмадик.

Бир маҳал овқатланиб бўлгач, энди ўрни-
миздан туриб кетаётсак, ортимиздан кимдир 
бизни чақирди. Қайрилиб қарасак, ёши улуғ 
хонимлар ресторан ходимларига нималарни-
дир тушунтиришарди. Билдикки, ҳалигилар 
бизнинг кўп овқат қолдириб кетаётганимиз-
дан норози экан. Шеригим бўлса жиғибийрон 
бўлганча: “Ўзимиз буюртма берган овқатнинг 
пулини тўладик, тўғрими, сизларга нима қи-
зиғи бор, нега бу ишга аралашяпсизлар?” дея 
эътироз билдирди. Рес торан ходимларидан 
бири бизга норози бўлиб қараб турди-да, кей-
ин кимгадир телефон қилди.  

Орадан ҳеч қанча вақт ўтмади, расмий 
кийимдаги бир киши кириб келди-да, ўзини 
“ижтимоий таъминот муассаса”сининг зо-
бити деб таништирди. Бизга 50 марка (пул 
бирлиги) жарима солди. Биз ҳайрон қол-
дик ва “нима учун?” дегандек, ҳалиги зо-
битга юзландик. У бизга  самимий оҳангда: 
“Жаноблар, ортиб қолмаслигига кўзларинг 
етган таомни буюртма беринглар, пул ўзла-
рингники, лекин  ресурслар барчаники. Ду-
нёда одамлар ресурс, озиқ-овқат тақчилли-
гига дуч келмоқда, сизлар эса шунча таомни 
беҳуда исроф қил япсизлар”. 

Ҳамроҳим ундан узр сўраб, 50 марка жа-
рима тўлади. Биз эса жуда хижолатда қол-
дик. Аслида у минг карра ҳақ эди... 

Бизда-чи, бунинг акси эмасми? Бир кун-
да оддий ошхона-кафеларда қанчалаб озиқ-
овқат маҳсулотлари исроф бўлаётганини би-
ламизми? Тўй-ҳашамларни қўяверинг. 

Юқоридаги нохуш воқеа фақат мен 
учунгина эмас, балки ҳаммамиз учун аччиқ 
сабоқдир. Қулоғим асосида ўша немис хо-
димнинг “Пул ўзимизники, лекин ресурслар 
барчаники” деган аламли танбеҳи ҳамон жа-
ранглаб турибди. Бу сўзларнинг моҳиятини 
ердамизми ё осмондамизми, қўйингки, та-
биий ресурс лар деб атаётганимиз, масалан, 
электр, газ, сув ва ҳоказолардан фойдала-
наётганимизда ҳар лаҳза англаб етмоғимиз 
шарт!

Шаҳзода АБДУЛЛАЕВА,
ЎзДЖТУ халқаро журналистика  

факультети талабаси

Ёз мавсумида об-ҳавонинг исиб кетиши туфайли чўмилишга 
эҳтиёж ортади. Айниқса, оқар сувда. Бунинг ўзига хос завқи бор-да!

Aфсуски, иштиёқ билан бошланган истак баъзида нохуш туга-
ши ҳеч гап эмас. Бунга чўмилувчиларнинг хавфсизлик қоидаларига 
риоя қилмаслиги, спиртли ичимликлар ичиб, тунги вақтларда сувга 
тушиши, ўз кучига ортиқча ишониши, қайиқдан нотўғри фойдаланиш 
ҳамда тақиқланган жойларда ҳаракатланиши, ёш болаларнинг катта-
лар назоратисиз қолиши кабилар сабаб бўлади. Янада аянчли томо-

ни шундаки, ҳодиса қурбонларининг аксариятини ёш болалар ташкил 
этади. 

Шу боис азиз юртдошларимизни доимо огоҳ ва ҳушёр бўлиш, ёш 
фарзандларингизни назоратсиз қолдирмаслик ҳамда рухсат берил-
маган ҳавзаларда таваккалчиликка берилиб чўмилмасликка чақи-
риб қоламиз. Зеро ҳаёт бизга бир марта берилган имкониятдир. Уни 
асраш ва муҳофаза қилиш ўз қўлимизда. 

Нурбек НУРМОНОВ,
Миробод тумани Фавқулодда вазиятлар

бўлими инспектори

ҲАЁТ – БИР БОР БЕРИЛГАН ИМКОН
Уни асраш ҳар кимнинг ўз қўлида

РЕКЛАМА – ФАҚАТ ПУЛ 
ТОПИШ ВОСИТАСИ...МИ?
Ёхуд улардаги тил ва тасвир масаласига 
қачон эътибор қаратамиз?

РУҲИЯТ ИҚЛИМЛАРИ

МОҲИЯТ

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Абдулла ЧИМИРЗАЕВАбдулла ЧИМИРЗАЕВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215­63­80  71 215­63­80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255­68­50.71 255­68­50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)нинг 2011 йил  оммавий коммуникациялар агентлиги)нинг 2011 йил  
14 июнда 0009-рақами билан рўйхатдан ўтказилган.14 июнда 0009-рақами билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 645 Буюртма рақами: Г – 645 
Адади: 4709Адади: 4709

Баҳоси келишилган нархда.Баҳоси келишилган нархда.
Топширилди – 21:10Топширилди – 21:10

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насимжон АЛИМОВНасимжон АЛИМОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

БУГУН ДЕЯРЛИ БАРЧА 
ТЕЛЕКАНАЛЛАРИМИЗ, БИР 
ЗАМОНЛАР АФСОНАВИЙ 
ҚИЗИҚЧИ, СЎЗ УСТАСИ 
РАҲМАТЛИ ҲОЖИБОЙ 
ТОЖИБОЕВ ТАЪБИРИ 
БИЛАН АЙТГАНДА, “МАЗЗА 
ҚИЛИБ РЕКЛАМА КЎРИБ 
ЎТИРГАНИМИЗДА ОРАДА 
КИНО ҚЎЙВОРАДИМИ-ЕЙ”... 
БУНДАН ЎН-ЎН БЕШ ЙИЛЛАР 
АВВАЛ АЙТИЛГАН УШБУ КИНОЯ 
ҲАМОН ДОЛЗАРБЛИГИНИ 
ЙЎҚОТМАГАН. КАМИГА, 
РЕКЛАМАЛАРДА СИФАТ, 
МАЗМУН БОРГАН САРИ НОЁБ 
НАРСАГА АЙЛАНИБ БОРЯПТИ. 
МИЛЛИЙ ҚАДРИЯТЛАРИМИЗ 
ВА ҚОНУНЧИЛИККА ЗИД 
БУНДАЙ ҲАРАКАТЛАР 
АКС ЭТГАН РЕКЛАМАЛАР 
БОРГАН САРИ КЎПАЙИБ, 
ТЕЛЕКАНАЛЛАРИМИЗДА 
БЕМАЛОЛ БЕРИЛАЁТГАНИ 
БИРПАС ТЎХТАБ, ЎЙЛАБ 
КЎРИШИМИЗГА АРЗИЙДИ.

***
Кунда ўнлаб, балки юзлаб маротаба эфир-

га узатиладиган ичимлик рекламасида “Fanta 
– такрорланмас таъми ва ранги билан апельсин 
оламига шўнғинг…” дейилади. Ундаги “апельсин 
оламига шўнғинг” деган жумланинг бегоналиги-
ни биринчи марта эшитгандаёқ пайқаса бўлади. 
Апельсин – мева, унга нисбатан “олам”и деган 
жумлани ишлатиш қанчалар тўғри? Бу сўз инсо-
ният, ҳайвонот, наботот олами дея қўлланилган-
да тугал маъно касб этиши мумкин. Аммо унинг 
ўзбек тилшунослигида истеъмол қилинадиган 
маҳсулотга нисбатан қўлланилишига дуч келма-
ганмиз. Ишлатилганда ҳам бироз ажабтовур ҳол 
юзага келади: олма олами, анжир олами, беҳи 
олами... Ғализ, шундай эмасми? Боз устига, ушбу 
рекламадаги тасвирлар ҳам ғайритабиий.

Ичимликни ичаётган қиз гўёки мўъжизавий 
ҳолатга дуч келгандек ўз ҳаяжонини бошқарол-
май парвоз қилади, киши ҳаёти учун хавф туғ-
дирувчи ҳаракатларни амалга оширади. Гарчи 
рекламада “Ушбу саҳна уюштирилган, илтимос 
такрорламанг” деган ёзув бўлса-да, майда ҳарф-
ларда ёзилгани учун телетомошабин эътибори-
дан четда қолиши мумкин.

Ёки каналларда энг кўп айланаётган яна бир 
маҳсулот – “Styx” сақичининг рекламасида “Му-
саффо нафас, Styx олгин бас, зўр-зўр танлов, 
Styx чайнай қол”, деган узундан-узун қофияли 

гапни эшитиш мумкин. Шу ўринда сўз устасининг 
яна бир гапи ёдга тушади: “Қофия келганда маз-
мун йўл беради-да”... 

Қовурилган картошка рекламасидаги “Кино 
Layʼs билан тотлироқ” деган жумла ҳам ўринсиз 
қўлланган. Илк дафъа эшитган кишида “Мазмун-
ли кино”, “қизиқарли фильм”, “зерикарли карти-
на” бўлиши мумкин, аммо “тотли кино” қандай 
бўларкан, деган савол туғилади.

Бошқа рекламаларда ҳам бундай ғализ ибо-
раларни кўплаб учратамиз. “Форсил экспресс 
– оғриқсиз дунёга сизнинг экспресингиз”, “Асл 
Фарход – мукаммал бўлиш учун яратилган”, “Уро-
лесан – циститдан тезкор план”, “Perwoll билан 
кийимларингизни парвариш қилинг”, “Gliss шам-
пуни – хуш кўрганингизни қайта тикланг” кабилар 
шулар жумласидан. Айрим эълонлардаги яққол 
кўриниб турувчи имло хатоларни қандай ўтказиб 
юбориш мумкинлигига тушунмайди киши. Маса-
лан, тураржой мажмуаси рекламасида “Бахтли 
ҳаёт – калити!” деган ёзувни кўрамиз. Аслида 
жумлани “Бахтли ҳаёт калити” тарзида қўллаш 
тўғри бўлади.

Баъзан тил хусусиятлари ҳисобга олин-
масдан, сўзма-сўз қилинган таржималар кутил-
ган маънони англатмайди. Масалан, дори-дар-
монлар рекламасида “Йўталдан (аллергиядан…) 
самарали восита” қабилидаги гап қурилишлари 
тез-тез қулоққа чалинади. Рус тилидан тўғри-
дан-тўғри, мантиққа эътибор қаратилмасдан 
таржима қилинган бундай рекламалардаги 
“йўталдан...” сўзи рус тилида “от кашля” бирик-

маси ифодалайдиган “йўтални тузатишда ёрдам 
беради” деган маънони англатмайди. Аммо буни 
на реклама эгаси, на уни эфирга бераётган канал 

муҳаррири ўйлаб кўради.
Жуда кўп теледастурларда бўлгани каби, 

баъзи рекламаларда эфирга узатилаётган тас-
вирлар халқимизда асрлар давомида асраб- 
авайлаб келинаётган одоб, ибо, ҳаё каби хислат-
ларга нисбатан очиқ-ойдин ҳужумга ўхшайди. 
Ваҳоланки, “Реклама тўғрисида”ги қонуннинг 
16-моддасига кўра, миллий ва оилавий анъана-
ларга, шунингдек, ахлоқ ва маънавиятнинг умум 
қабул қилинган нормаларига зид шакллар, ибо-
ралар ва образлардан фойдаланиш тақиқлан-
ган. Биргина мисол келтираман, эркакларнинг 
жисмоний кучини ошириш ва аёлларнинг тезда 
ҳомиладор бўлишига кўмаклашувчи дорилар, 
шунингдек, нозик хилқат вакиллари учун турли 
гигиеник маҳсулотларнинг рекламалари оила  
аъзолари билан дастурхон атрофида ўтирган ке-
лин ва қизларни қай аҳволга солишини тасаввур 
қилинг…

Ҳаммада бирдай “испанча уят”ни уйғотган 
реклама – ҳомиладорликни режалаштиришда 
ёрдам берувчи дори эълонида фарзандсизлик-
дан сиқилаётган ёш эр-хотиннинг уйига ўзбекона 
зар чопонларни кийиб олган катта ёшли бир гала 
эркак карнай-сурнайлар билан бостириб келади 
ва дори рекламасини бошлаб юборади! Тасаввур 
қиляпсизми, эр-хотиннинг ички, интим мавзусига 
кап-катта ёшли амакилар бесўроқ аралашяпти, 
уялмасдан! Жуда ачинарли ва ўзбек халқини ерга 
урадиган реклама аслида бу. Аммо негадир биз 
бунгаям бефарқ бўлдик, балки бу каби ҳолатлар-
га қулоғимизни ўргатиб қўйишганиданми?..

Рекламалар орасида мазмун-моҳияти, шак-
ли жиҳатидан пухта ва аниқ қилиб ишланганлари 
ҳам талайгина. Масалан, эълонлардаги “Барча-
нинг ўз Рамазон ҳикоялари бор. Биз уларнинг бир 
қисми бўлишдан хурсандмиз…”, “Эзгу амалларга 
болаликдан илҳомлантиринг...” сингари самимий 
ва тўғри тузилган жумлалар брендга нисбатан 
ҳурмат ва яқинликни пайдо қилади кишида.

Хуллас, айтса гап кўп, мисоллар талай… 
Юқоридагилардан хулоса қилиб, бир нечта 
таклифларни ўртага ташламоқчимиз:

Ҳар бир реклама Маданият вазирлиги, 
Давлат тилини ривожлантириш департаменти, 
Республика Маънавият ва маърифат маркази, 
Рақобатни ривожлантириш ва истеъмолчилар 
ҳуқуқларини ҳимоя қилиш қўмитаси масъул 
мутасаддиларидан иборат Жамоатчилик гу-
руҳи кўригидан кейин эфирга узатилиши мақ-
садга мувофиқ, бизнингча.

Шунингдек, инсон соғлиғига салбий таъсир 
этувчи маҳсулотлар рекламасини камайтириш-
га ҳам алоҳида эътибор қаратилиши зарур.

Биз рекламалар қонунда кўрсатилмаган 
баъзи бир чекловлар асосида тайёрланиб эфир-
га узатилсин, деган фикрдан йироқмиз. Фақат 
рекламаларда қўлланилаётган иборалар ҳамда 
тасвирлар, қонунда ёзиб қўйилганидек, одоб-
ахлоқ меъёрларига мос, мантиқан тўғри, ўзбек 
адабий тили меъёрларига амал қилинган ҳолда 
эфирга тақдим этилиши тарафдоримиз. Умид қи-
ламизки, ушбу масалани тегишли мутасаддилар 
ва телеканаллар жиддий ўрганиб чиқишади.

Дилфуза МАҲКАМОВА
Oyina.uz

Kизил денгизга 
термилиб...

Кечир мени, эҳромлар юрти! 
Қизил денгиз, маъзур тутгайсан. 
Мўъжизани топмадим сендан. 
Ҳайратим ҳам дунё туйган 
ҳайратдан бўлак. Мен учун 
сеҳрли диёр Америка эмас, 
сен эдинг: Мусо алайҳиссалом 
даст кўтарса ҳассасин аждарга 
айланиб қолса, сохта илонларни 
ямламай ютса, Ер юзида баланд 
кетган фиръавннинг оғзи бақага 
тўлиб, бир томчи кўз ёшдек 
қавми билан Қизил денгизга 
сингиб кетса... 

Мўъжиза, фантастика эди, бола 
тасаввурларимда. Нефертити, Клео-
патра тимсолида кўрдим Миср қиз-
ларин. Олимлар юрти дедим, буюк 
тамаддун юрти... Не­не ҳаяжон, умид 
билан ошиқдим сенга. 

Аммо тарихдаги кўргиликла-
рингдан ўзга кўргулигинг йўқ экан. 
Икки тамаддун бешиги бўлган Се-
нинг ва Бизнинг ҳолимиз, буюклиги-
миз­у эртамиз ҳақдаги ёлғонларимиз, 
қисматимиз ҳам айни чиқди. Менинг 
қуриб ётган Оролим, Сенинг кўлмак-
ка айланган Нилинг. Сенинг сарғайиб 
тўкилган, чала битган иморатларинг, 
Менинг иморат деб сарғайиб, тўкил-
ган халқим. Ўхшаймиз. Сен ҳам Биз-
дек таомнинг яхшисини болангга бер-
май, меҳмонга асраб қўяр экансан: 
“жаннат”ларинг, курортларинг, дар-
возанг – халқингга ёпиқ. Бир фарқинг, 
бир бахтинг бор – қишни кўрмайсан. 
Келсанг агар, қишда ҳатто осмоннинг 
ҳам авзойи очиқ бўлмайди...

Соҳил бўйидаги арғимчоқда кўм­
кўк, тубсиз денгизингга термиламан. 
Сувда яланғоч хонимлар хизматидаги 

мусулмон эркаклар акси кўринавера-
ди: сочиқ тутаётган, ётоғини тозала-
ган, чой қуйган, идишини ювган, гап 
отган – ҳаммасида қадди эгик­у, мам-
нун, кўзи ўйнаган. Қишлоқда, тўрт де-
вор ичидаги хотини ва ўзининг яшаб 
қолиши учун эгилишдан бошқа йўл то-
полмаган ўзи ҳам, давлат ҳам. Сендан 
бир қудрат, бир илинж, илм отлиғ бир 
буюк умидим бор эди. Менга, Дунёга 
бер(ади)ганинг шуми?

Кўчаларингда, одамларингда илм 
нуқси йўқ. Яшаб қолишнинг шарти шу 
бўлиши керак эмасми?! “Мусулмон-
лардан олим чиқмайди, илм­фанга са-
лоҳияти, яратувчилик қобилияти паст. 
Чиқса ундан бир хизматчи, бир бажа-
рувчи чиқар” деган қарашлар сафсата 
эканини Ўзимда исботлолмагач, Сен-
дан излагандим...

Сенингдек ғариб, абгор Ҳиндис­
тондан ҳаловат, розилик туйғуларини 
туйиб қайтгандим. Унинг қашшоқлиги-
да ҳам бир ҳикмат бордек. Аммо Миср 
сафаридан оғир юк, ўқтин­ўқтин жа-
зиллатувчи оғриқ орттириб қайтдим. 
Унинг фақирлигида мусибат, аянч кўр-
дим.

Кўм­кўк, узоқроқ тикилсанг қо-
райиб кетувчи денгиз нега Қизил ата-
ларкин? Сув бўлиб оқаётган бу қизил-
лик армонларингмикин, ё уятнинг ва 
ё номуссизликнинг рангими бу? Ёки 
Мусо алайҳиссаломга берилган тўққи-
зинчи мўъжизага  ишорами?

Назаримда, ўша даврдан буён 
ҳозиргача инсониятга ягона – ўнин-
чи мўъжиза юборилганда ҳам, у ИЛМ 
бўларди. 

Ваҳима қилавермай, ўзим анг лаб­
англамай бир ҳикмат юқтириб келиб-
ман: “XXI асрда мамлакат ва одамни 
қутқарувчи мўъжиза, бу – илм!”

Севара АЛИЖОНОВА


